
Монгол Улсын Их Хурлын 2017 оны намрын ээлжит чуулганы
 Хүний эрхийн дэд хорооны 10 дугаар сарын 17-ны өдөр 
/Мягмар гараг/-ийн хуралдааны гар тэмдэглэл

Хүний эрхийн дэд хорооны дарга Д.Цогтбаатар ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 9 гишүүнээс 5 гишүүн ирж, 55.6 хувийн ирцтэйгээр хуралдаан 11 цаг 51 минутад Төрийн ордны “В” танхимд эхлэв. 

Чөлөөтэй: Ш.Раднаасэд, Б.Дэлгэрсайхан, Л.Энхболд.

Хэлэлцэх асуудалтай холбогдуулж Улсын Их Хурлын гишүүн Ж.Батзандан, Д.Сарангэрэл, Д.Цогтбаатар нар үг хэлэв. 


Нэг. Монгол Улс дахь Хүний эрх, эрх чөлөөний байдлын талаархи Хүний эрхийн Үндэсний Комиссын 16 дахь илтгэл

Хэлэлцэж буй асуудалтай холбогдуулан Хүний эрхийн Үндэсний Комиссын дарга Ж.Бямбадорж, мөн комиссын гишүүн П.Оюунчимэг, Гомдол, хяналт шалгалтын хэлтсийн дарга Т.Ихтамир, Гэр бүл, хүүхэд залуучуудын хөгжлийн газрын дарга О.Алтансүх, Шүүхийн шинжилгээний үндэсний хүрээлэнгийн дэд захирал Ч.Алтанхишиг, Цагдаагийн ерөнхий газрын Урьдчилан сэргийлэх газрын дарга Д.Батчулуун нар оролцов.

Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Б.Хонгорзул, референт П.Хулан нар байлцав.

Монгол Улс дахь Хүний эрх, эрх чөлөөний байдлын талаархи Хүний эрхийн Үндэсний Комиссын 16 дахь илтгэлийг Хүний эрхийн Үндэсний Комиссын дарга Ж.Бямбадорж танилцуулав. 

Илтгэлтэй холбогдуулан Улсын Их Хурлын гишүүн Д.Сарангэрэл, Н.Учрал, Ж.Батзандан, О.Баасанхүү, Н.Оюундарь, Д.Цогтбаатар нарын тавьсан асуултад Хүний эрхийн Үндэсний Комиссын дарга Ж.Бямбадорж, мөн Комиссын гишүүн П.Оюунчимэг, Гэр бүл, хүүхэд залуучуудын хөгжлийн газрын дарга О.Алтансүх, Шүүхийн шинжилгээний үндэсний хүрээлэнгийн дэд захирал Ч.Алтанхишиг, Цагдаагийн ерөнхий газрын Урьдчилан сэргийлэх газрын дарга Д.Батчулуун нар хариулж, тайлбар хийв. 


Улсын Их Хурлын гишүүн М.Оюунчимэг, Ж.Батзандан, Б.Саранчимэг, Д.Цогтбаатар нар үг хэлэв.


Шүүхийн шинжилгээний үндэсний хүрээлэнгийн үйл ажиллагааг шалгах үүрэг бүхий ажлын хэсэг байгуулж, ажлын хэсгийн ахлагчаар Улсын Их Хурлын гишүүн Ж.Батзанданг томилохоор тогтов. 

Улсын Их Хурлын гишүүн М.Оюунчимэг хуралдааныг хаалттай горимоор үргэлжлүүлэх горимын санал гаргав. 

Д.Цогтбаатар: - Улсын Их Хурлын гишүүн М.Оюунчимэгийн гаргасан, хуралдааныг хаалттай горимоор үргэлжлүүлье гэсэн горимын саналыг дэмжье гэсэн санал хураалт явуулъя. 

Зөвшөөрсөн:

  2

Татгалзсан:


  4

Бүгд:



  6

33.3 хувийн саналаар дэмжигдсэнгүй. 
Д.Цогтбаатар: - Дээрхи санал хураалтыг хүчингүй болгоё гэсэн саналыг дэмжье гэсэн санал хураалт явуулъя. 

Зөвшөөрсөн:

  5


Татгалзсан:


  1


Бүгд:



  6

83.3 хувийн саналаар дэмжигдлээ.  

Д.Цогтбаатар: - Улсын Их Хурлын гишүүн М.Оюунчимэгийн гаргасан, хуралдааныг хаалттай горимоор үргэлжлүүлье гэсэн горимын саналыг дэмжье гэсэн санал хураалт явуулъя. 

Зөвшөөрсөн:

  6

Татгалзсан:


  0

Бүгд:



  6

100 хувийн саналаар дэмжигдлээ. 

Хуралдаан 13 цаг 33 минутаас 14 цаг 25 минут хүртэл хаалттай горимоор үргэлжлэв. 

Д.Цогтбаатар: - “Монгол Улс дахь Хүний эрх, эрх чөлөөний байдлын талаархи Хүний эрхийн Үндэсний Комиссын 16 дахь илтгэлийг дэмжиж, Хууль зүйн байнгын хороогоор хэлэлцүүлэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:

  6

Татгалзсан:


  0

Бүгд:



  6

100 хувийн саналаар дэмжигдлээ. 

Дэд хорооноос гарах санал, дүгнэлтийг Хууль зүйн байнгын хорооны хуралдаанд танилцуулахаар тогтов.

Хуралдаан 2 цаг 37 минут үргэлжилж, 9 гишүүнээс 6 гишүүн ирж, 66.7 хувийн ирцтэйгээр 14 цаг 28 минутад өндөрлөв.

Тэмдэглэлтэй танилцсан: 


ХҮНИЙ ЭРХИЙН ДЭД 

ХОРООНЫ ДАРГА                                                                  Д.ЦОГТБААТАР

Тэмдэглэл хөтөлсөн: 


ПРОТОКОЛЫН АЛБАНЫ                                            


ШИНЖЭЭЧ                                                                              Д.УЯНГА

МОНГОЛ УЛСЫН ИХ ХУРЛЫН 2017 ОНЫ НАМРЫН ЭЭЛЖИТ ЧУУЛГАНЫ
ХҮНИЙ ЭРХИЙН ДЭД ХОРООНЫ 10 ДУГААР САРЫН 17-НЫ ӨДӨР 

/МЯГМАР ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Д.Цогтбаатар: - Хуралдаанд хүрэлцэн гишүүддээ энэ өдрийн мэндийг дэвшүүлье. Хуралдаанд хүрэлцэн ирсэн экспертүүддээ, холбогдох байгууллагын удирдлагууд төлөөлөлдөө бас талархал илэрхийлж мэндчилье. 
Сэтгүүлчдэдээ бас энд ингээд ирж анхаарал хандуулж байгаад бол талархаж байна. Өнөөдрийн хуралдаан нэлээн эртнээс зарлагдсан бид нар бол энэ дээр их чухал асуудал хэлэлцэхээр төлөвлөсөн байгаа. 

Өнөөдрийн хэлэлцэх асуудал бол Монгол Улс дахь хүний эрх, эрх чөлөөний байдлын талаархи Хүний эрхийн Үндэсний Комиссын 16 дугаар илтгэлийг бид нар хэлэлцэхээр төлөвлөсөн байгаа. 

Энэ асуудлаар юу өнөөдөр хуралдахад хэлэлцэх асуудал дээр ямар нэгэн хэлэх санаа оноотой гишүүн байна уу? Ж.Батзандан гишүүнд микрофоныг нь өгье. 
Ж.Батзандан: - Монгол Улс дахь Хүний эрх, эрх чөлөөний байдлын талаархи 16 дахь илтгэлийг бид нар өнөөдөр хэлэлцэнэ гэж оруулж ирж байгаа. Хүний эрхийн Комисс гэж байгууллага бий. Энэ комиссоос жил болгон хүний эрх, эрх чөлөөний нөхцөл байдлын талаар танилцуулгыг Улсын Их Хуралд оруулж ирдэг. 

Улсын Их Хурал энэ илтгэлтэй танилцахаас гадна дэд хорооноос Улсын Их Хурлаас Засгийн газарт хүний эрхийг сайжруулах чиглэлд, хүний эрхийн зөрчлийг бууруулах чиглэлд, хүний эрхийг хамгаалах чиглэлд авах арга хэмжээний чиглэлийг зайлшгүй өгөх ёстой гэдэг байр суурьтай байна. 

Үүн дээр дэд хорооны дарга онцгой анхаарч тогтоолын төсөл боловсруулсан байх гэж найдаж байна. 

2 дугаарт өнөөдөр үүсээд байгаа иргэдийн бухимдлыг төрүүлээд байгаа урд хожид гарч байгаагүй харгис хэрцгий гэмт хэргүүд байна. Энэ гэмт хэргийн тухай бид бас ярилцах ёстой. Хүний эрхийн дэд хороо Хүний эрхийн Комиссыг бид бас сонсох ёстой. 

Бага насны охид хүүхнүүдийг хүчирхийлдэг асуудал хэрээс хэтэрсэн гэж мэдээлэл ирж байгаа. Хулгай дээрмийн гэмт хэрэг хэрээс хэтэрсэн байгаа. Залуучууд хар тамхинд донтох асуудал хэр хэмжээнээс хэтэрч байгаа тухай мэдээлэл их ирж байна. 
Энэ болгоныг бид Хүний эрхийн дэд хороон дээр ярьж зохих шийдвэрийг гаргаж явах ёстой. Улсын төсөвт эдгээр гэмт хэрэгтэй тэмцэх шаардлагатай хөрөнгө санхүүг бид тусгах ёстой. Гэмт хэрэгтнүүдэд хариуцлага тооцох шаардлагатай байгаа. Хууль хяналтын байгууллагыг шахаж ажиллуулах ёстой. Гэмт хэрэгтнүүдийг хамгаалж байгаа хууль хяналтын байгууллагын ажилтнуудтай бас хариуцлага ярих ёстой. Энэ болгоныг энэ өнөөдрийн хуралдаанаар бас ярих зүйтэй гэдэг байр суурьтай байна. 
Д.Цогтбаатар: - Баярлалаа. Яг энэ асуудлууд дээр бол би санал нэгтэй байна. Харин Засгийн газарт чиглэл өгөх тухайд гэвэл бид нар нөгөө Байнгын энэ дэд хороогоор хэлэлцээд үүнийгээ бид нар Хууль зүйн байнгын хороондоо танилцуулна. Хууль зүйн байнгын хорооноос харин Засгийн газар руу эцэслэсэн чиглэл явах ёстой. 
Гэхдээ энэ саналыг би Хууль зүйн байнгын хороонд танилцуулахдаа ийм санал гарсан гэдгийг онцолж бас цохож хэлье. 

Д.Сарангэрэл гишүүний микрофоныг өгье. 

Д.Сарангэрэл: - Өнөөдрийн Монгол Улс дахь хүний эрх, эрх чөлөөний байдлын талаархи 16 дахь илтгэлийг бид сонсох гэж байна. Энэ бол томоохон асуудал. Миний санал юу вэ гэвэл Д.Цогтбаатар даргаа энэ сая Ж.Батзандан гишүүний хэлсэн энэ нийгмийг бухимдуулаад энэ бага насны хүүхдүүдийг хүчирхийлж байгаа асуудлыг өнөөдөр эхний асуудал болгож тодотгож ярих хэрэгтэй. Энэ дээр бол бид нар бас яаралтай арга хэмжээ авах энэ талаар бас мэргэжлийн байгууллагуудын мэдээллийг сонсох ийм шаардлага байгаа учраас энэ том асуудлынхаа эхэнд яг одоогийн өнөөгийн тулгамдсан асуудлыг асуудлаар эхэлбэл ямар вэ гэсэн ийм саналыг бид нар даргадаа тавьж байна. 

Д.Цогтбаатар: - Энэ саналыг бас хүлээн авч байна. Энэ бол маш чухал үнэхээр энэ яг 16 дугаар илтгэлийн хамгийн эхний хэсэг нь угаасаа яг хүүхдийн эрхийн асуудал байгаа учраас тэгээд ялангуяа өнөөдрийн энэ үүсээд байгаа нөхцөл байдалтай холбогдуулаад үүнийг бол онцгойлон анхаарч хэлэлцье гэж бодож байгаа. Тэр ч үүднээсээ жишээлбэл өчигдөр энэ шүүх эмнэлэг дээр болсон асуудалтай холбогдуулаад удирдлагуудыг нь энд уриад авчирсан байгаа. 

Тэр хүмүүст гишүүд маань асуулт тавиад хариуцлага тооцох талаар энэ асуудлыг Хүний эрхийн дэд хороо дээрээ ярих боломжтой байгаа. Ер нь тэгье гэж бодож байгаа. 


Хэлэлцэх асуудлаа тэгвэл батлах уу? Тэгье. Ингээд Хүний эрхийн дэд хорооны хуралдаанаар хүний эрх, эрх чөлөөний байдлын талаархи Хүний эрхийн Үндэсний Комиссын 16 дахь илтгэлийг хэлэлцэнэ. Үүнтэй холбогдуулаад би бас цөөн хэдэн санаагаа хэлье гэж бодож байгаа юм. 


Юу гэвэл Хууль зүйн яам Хүний эрхийн Комисс хоёртой хамтруулаад нэг чиглэлийг би шууд өгмөөр байна. Хэлэлцүүлэг явахаас өмнө юу гэвэл Хүний эрхийн дэд хорооноос нэг юмыг шаардмаар байна. Нэг судалгаа яаралтай хийгээд бид нарт өг. Хүүхдийн асуудал яригдаад очиход 10000 төгрөг байхгүй гээд буцааж чадаж байна цаана чинь. 


Тэгэхээр энэ юу гэсэн үг вэ гэхээр мэдээж олон асуудал гардаг байх тэр болгон дээр нөгөө мөнгө цаасны асуудал гарч байгаа ил гарч байгаа нь энэ. Тэгэхээр хүүхдийн эрхийг хамгаалах ийм сан байгуулах шаардлага надад байгаа юм шиг санагдаж байгаа юм. Эсхүл насанд хүрээгүй хүүхэдтэй холбогдсон ийм асуудал гарахад түүнийг нь үнэгүй болгож өгнө. 

Энэ хоёр хувилбарын аль нь боломжтой юм бэ гэдгийг судалж үзэх хэрэгтэй байна. Яагаад би энэ асуудлыг тавьж байна вэ гэхээр гадаад байгаа иргэдийг хамгаалах сан гэж байдаг. Гадаадад байгаа иргэдийн эрх ашиг зөрчигдөхөөр манай консулын ажилтнууд тэр болгон эхлээд хувиасаа нэг төгрөг гаргана, хоёр төгрөг сүүлдээ үнэхээр тэр өөрсдийн нөөц бололцоо хүрэхгүй учраас тэр болгон хүрч үйлчилж чаддаггүй байсан. 


Бид энэ асуудлыг яаж шийдсэн бэ гэхээр гадаадад байгаа иргэдийнхээ эрх ашгийг хамгаалах сан гэдгийг байгуулснаас хойш энэ асуудал намжсан юм. Тэгэхээр үүнийг нь нөгөө нэг хүмүүсийг зөвхөн шүүмжлээд зогсоод байх биш тэр бол сэтгэлгүй ажилласан тэр дээр гарц хайх ёстой байсан учраас түүнийг хайгаагүйн төлөө бид нар бол хариуцлага нэхэж ажиллана. 


Гэхдээ зүгээр нэг ингээд тэд нарыг шүүмжлээд зогсоод байх биш үүн дээр Монголын төр бас шийдлийг нь олж өгөх ёстой. Тэр шийдэл нь энэ хоёр хувилбарын нэг нь байх ёстой. Үүнийг бас яаралтай судалж авчирч саналаа оруулна уу гэж Хууль зүйн яам, Хүний эрхийн Комиссоос хүсмээр байгаа юм. 

Тэгээд өнөөдрийн одоо Хүний эрхийн 16 дугаар илтгэлийг Хүний эрхийн Комиссын дарга Ж.Бямбадорж дарга танилцуулна. Би ажлын хэсгийн нэрсийг танилцуулъя. 


Хүний эрхийн Үндэсний Комиссын дарга Ж.Бямбадорж, Хүний эрхийн Үндэсний Комиссын гишүүн П.Оюунчимэг, Хүний эрхийн Комиссын Гомдол, хяналт шалгалтын хэлтсийн дарга Т.Ихтамир, Хүний эрхийн Комиссын Хэвлэл мэдээлэл сурталчилгаа хариуцсан референт З.Бадмаараг, Цагдаагийн ерөнхий газрын Урьдчилсан сэргийлэх хэлтсийн дарга н.Батчулуун, Шүүхийн шинжилгээний үндэсний хүрээлэнгийн дэд захирал н.Алтанхишиг, Гэр бүл, хүүхэд залуучуудын хөгжлийн газрын дарга О.Алтансүх зэрэг хүмүүс оролцсон байна. 


Түүнчлэн хэрэв шаардлагатай бол нэмж хүмүүсийг дуудах хэрэгтэй бол саналаа гишүүд хэлж болно. Тэгвэл бид нар дуудаад оролцуулна. Ингээд микрофоныг Ж.Бямбадорж даргад шилжүүлье. Микрофон 2. 

Ж.Бямбадорж: - Д.Цогтбаатар дарга, Улсын Их Хурлын эрхэм гишүүдэд баярлалаа. Би илтгэлийн танилцуулга хийхийн өмнө бас 2 саналыг 2 гишүүний санал дээр нэмээд оруулмаар байна. 


Энэ асуудал ганцхан Байнгын хороогоор зогсмооргүй байна. Хуульд өөрчлөлт оруулах зайлшгүй шаардлага гэж байгаа. Хэд хэдэн хуульд өөрчлөлт оруулах. Тийм учраас тогтоолын төсөл өргөн барьж Улсын Их Хурлаар хэлэлцүүлэх шийдвэр гаргаж өгөөч гэж энэ юмыг бид ярина. Жишээлбэл энэ хүүхдийн хүчирхийлэлтэй холбоотой Эрүүгийн хуулиас өмнөх заалтаас одоогийн заалт чинь юу гэдэг юм өөгшүүлсэн гэхэд хаашаа юм хамаагүй ялын бодлого нь доошоо унасан, маш сул болсон. 


Энэ аймар битгий хэл шөнө орой нойр хүрдэггүй юм байна лээ. Тийм баримтуудыг би та бүхэнд хэлэх болно. Үүнийг чинь засах арга зам бол хуульд өөрчлөлт оруулах ёстой. Хүүхдийн наймаа хүний наймааны асуудлыг нэлээн тэмцээд болж байгаа. Одоо хүүхдийг бол барагтай бол гаргаж чадахгүй байгаа. 


Тэгвэл тээж гаргаж зараад байгаа үзэгдэл гарсан. Энэ талаар М.Оюунчимэг гишүүн товчхон мэдээлэл хийнэ. Энэ тохиолдолд хилээр нэвтрэхэд рентген үзлэг хийдэг, буцаад ирэхэд нь таны хэвлийд байсан хүүхэд хаашаа явсан бэ гэдгийг асуудаг асуудлыг Хилийн хуульд оруулж өгөхгүй бол Хилийн байгууллага бид үүнийг чадахгүй бид жил гаруй хөөцөлдөөд тэгээд хуульд оруулахгүй бол яагаад ч болохгүй юм байна гэдэг ийм ойлголтод хүрсэн. 


Дээр нь энэ илтгэлтэй холбоотой бас хэд хэдэн хуульд өөрчлөлт оруулах чухал шаардлага гарч байгаа учраас үүнийг Улсын Их Хурлаар хэлэлцэж өгөх болов уу гэж бодож байна. Ингээд асуудлаа танилцуулъя. 


Нэгэнт илтгэлийг 3 сард бид Улсын Их Хуралд өргөн барьж гишүүд болгонд тараасан байгаа. Тийм учраас бол дэлгэрэнгүй ярих шаардлагагүй гэж үзэж байна. Хүүхдийн эрхийн зарим асуудлаар энд нэлээд асуудал яригдсан. Тэр дундаа цөөнхийн одоо бол Баян-Өлгийд байгаа Монгол хэлээр ярьдаг иргэдийн эх хэл дээрээ суралцах асуудал нэлээн хөндөгдсөн. 


Энэ бол бас янз бүрийн байдалд яригдаад олон улсын байгууллагын шинжээч хүртэл ирж үзээд ингэсэн энэ асуудлыг энэ илтгэл дээр нэлээн тодорхой орсон учраас та бүхэн энэ талаар шийдвэр гаргаж өгөх байх гэж бодож байна. 

Саяын та нарын хэлдэг юмыг би хамгийн сүүлд нь мэдээлье гэж бодож байна. Хүүхдийн юу гэдэг юм өсвөр насны хүүхдийн бэлгийн хүчирхийлэл ер нь бэлгийн асуудал нөхөн үржихүйтэй холбоотой асуудал байгаа үүнийг би дараа нь хэлье гэж бодож байна. 

Хөдөлмөрлөх эрхийн асуудлыг 2 түвшинд авч үзсэн. Хөдөлмөрлөх эрхийн асуудал төрийн албанд ажиллаж байгаа хүмүүсийн асуудал энэ талаар бол Улсын Их Хурлаас юм хийгээд байгаа юм байна лээ. Тийм учраас бол манай саналууд орсон байх, хамгийн яаралтай нь хөдөлмөрийн хуулийг шинэчлэх ёстой гэсэн шаардлага тавьж байгаа. 


Төрийн албыг хараат бус байлгаж сонгууль болгоны дараагаар бөөнөөр нь халдаг явдлыг зогсоох ёстой гэсэн ийм юм гарсан. 


Бид нар хэдэн жилийн өмнөөс хэлээд цагдаагийн албан хаагчдын хөдөлмөрлөх эрхийн асуудал шүүхийн шийдвэр биелүүлэх байгууллагын хөдөлмөрлөх эрхийн асуудал гээд одоо болохоор зэвсэгт хүчин хилийн цэргийн албан хаагчдын хөдөлмөрлөх эрхийн асуудлаар энэ удаагийн илтгэлд оруулсан. 


Яагаад вэ гэхээр зэрэг энэ тушаалаар ажилладаг нэрийн дор энд ажиллаж байгаа хүмүүсийн хөдөлмөрлөх эрхийн асуудал, нийгмийн асуудал юу яадаг учраас бид урд талын 2 туршлага дээрээ түшиглээд энэ асуудлыг тавьсан. 


Цагдаагийн хөдөлмөрлөх асуудлыг тавьсан. Энэ илтгэлийн юунд бол Цагдаагийн хуульд нэлээн олон асуудал орсон. Шүүхийн шийдвэр биелүүлэх хууль дээр ч юм орсон. Гэхдээ юм хаягдсан байгаа. Энэ хугацаат цэргийн албан хаагчдын хөдөлмөрлөх эрхийн асуудал дээр бас нэлээд асуудал орсон байгаа. 


Ерөөсөө заримдаа Их Хурлын гишүүдэд зэмлүүлдэг нэг асуудал бол эрүү шүүлтээс ангид байх эрхийн асуудал байгаа юм. Энэ талаар бол бид бас л энд дуугарсан. Дуугарахаас ч өөр арга алга. Тэгээд сүүлийн илтгэл гэдэг чинь 16 илтгэлийн бараг 11-т бишээ 9-т нь дуугарсан байдаг байхаа. Ийм асуудал орсон байгаа. 

Дараагийнх нь Жендерийн эрх тэгш байдлыг хангах тухай хуулийн хэрэгжилт гэж байгаа юм. Энэ хуулийн нэр томьёо буруу гишүүдээ эрх тэгш байдал гэж бичиж байгаа. Уг нь дэлхийд жендерийн тэгш байдал гэдэг. Эрх тэгш байдал чинь жендерийн тэгш байдлын нэг хэсэг нь байхгүй юу нэг л хэсэг нь эрх тэгш гэдэг чинь. 

Тийм учраас энэ хуулиа ч хүртэл өөрчилье энэ дээр саналууд оруулсан байгаа. 2 тутам бид нар энэ талаар Улсын Их Хуралд мэдээлэх ёстой. Энэ асуудлын талаар бас дэлгэрэнгүй илтгэл тавьсан учраас та бүхэн анхаарна биз дээ. 


Би хүүхдийн энэ бэлгийн хүчирхийллийн асуудлаас үүдэж гарсан асуудлыг ярья. Энэ нэг ийм асуудлууд гараад байхаар нь би жич судалж эхэлсэн юм. Улсын ерөнхий прокурорын газраас мэдээлэл авсан. Эрүүл мэндийн яамнаас мэдээлэл авсан. Улсын бүртгэлийн газраас мэдээлэл авсан. 


Ингээд үнэхээр илтгэл хүлээхэд хэцүү байсан учраас бид 2017 оны 2 дугаар сарын 17-ны өдөр Үндэсний аюулгүй байдлын зөвлөлийн тэргүүн Ерөнхийлөгчид, Үндэсний аюулгүй байдлын зөвлөлийн гишүүн Улсын Их Хурлын даргад, Үндэсний аюулгүй байдлын зөвлөлийн гишүүн Ерөнхий сайдад нууцын зэрэглэлтэй бичиг бичсэн юм. 

Тэгээд одоо энэ чинь 2 сарын 17 гэдэг чинь өнөөдөр 10 сарын 17 энэ чинь яг 8 сар өнгөрсөн байна. Энэ асуудлыг ерөөсөө болохгүй юм байна гээд хүн амын сантай, хүн амын сан бас манайд анхааруулга өгсөн учраас энэ оны 5 сард НҮБ-ын хүүхдийн эрхийн хороон дээр Монгол Улсын Засгийн газрын илтгэлийг хэлэлцсэн учраас энэ асуудлыг цааш нь ер нь судлахгүй бол Үндэсний аюулгүй байдалд нэлээн ноцтой болох нь гэж үзээд хүн амын сантай хамтарч бид нар төсөл хэрэгжүүлж байна. 

Хүний эрхийн Үндэсний Комисс энэ хугацаанд бид нар 3 газар ажиллалаа. Энэ 3 газар ажиллаж ирээд нойр хүрэхгүй байна гишүүддээ, үнэхээр нойр хүрэхгүй байна. Эсхүл миний мэдрэл муудаж байна эсхүл энэ нөхцөл байдал чинь айлгаж байна. 

Би энд хэдэн тоог хэлье. Монгол Улсын хэмжээнд 2015-2016 онуудад 2-7 насны 298 хүүхэд бэлгийн хүчирхийлэлд өртсөний 295 нь эмэгтэй хамгийн бага нь 2 настай, мөн 3 эрэгтэй хүүхэд энд өртсөн байгаа юм. 

Энэ бол зөвхөн цагдаад шалгагдсан хэрэг. Цагдаад шалгагдаагүй хэрэг зөндөө байгаа. Үүнээс 47 хувь нь хэрэгсэхгүй болгосон. Би энэ хүчирхийллийн талаар ийм асуудал. Өчигдөр 6 настай хүүхдийн тухай асуудал яригдаж байна. Сая бид Булганд ажиллахад 4 настай хүүхэд хүчиндсэн хэрэг шалгагдаж байна. 


Манай сэтгүүлчид та бүхэнд хүргэсэн ой 4 сартай хүүхэд хүчиндсэн одоо шүүхэд хэрэг нь явж байна шийдэгдэх гээд явж байна. Энэ Монгол хүнд байж болох уу дэлхийд Монголыг юу гэж ойлгох вэ? 

Одоо би нэг жишээ хэлье сэтгүүлчид үүнийг битгий тавиарай. Энэ дотор 18 төрсөн эцэг байгаа шүү. Төрсөн эцэг би үүнийг хэлэхгүй байгаад байгаа юм би Монгол хүнийг бодож үүнийг хэлэхгүй байгаад байгаа юм. 49 хойд эцэг буюу хамтран амьдрагч өчигдрийнх шиг нэг нөхөр байгаа юм. Энэ 298 дээр ярьж байна. 


Гэтэл энэ жил би сая бид нар явсан 3 газар ингээд үзэхээр зэрэг тоо нэмэгдэж байна. Бэлгийн хүчирхийлэлд өртсөн хүүхдийн тоо нэмэгдэж байна. Энэ чинь тэгээд голдуу л төрөл садны хүмүүс байдаг. Ах нь дагавар ах нь гэдэг юм уу хойд ах нь гэдэг юм уу тийм хүмүүс. 


Сүүлийн жилүүдэд өсвөр насны хүүхдийн дотор жирэмслэлт их байна. 2017 оны 01 дүгээр сарын байдлаар 1613 эх 12-17 насны 1613 эх төрсөн байна. Энэ бол төрсөн эх. 20 хүртэл насны 18168 эхэд аборт хийсэн байна. Үр хөндүүлсэн байна. Энэ бүрэн тоо биш энэ голдуу улсын эмнэлгээс гардаг. Хувийн эмнэлэг дээр хийгдэж байгаа гардаггүй. 

Сая Орхон аймагт очиж бид нар үзэхэд Орхон аймагт ийм зохицуулалт хийсэн байна. Үр хөндүүлэх ажлыг зөвхөн нэгдсэн эмнэлэг дээр хийнэ гэж төвийн оношилгооны бүс дээр. Гэхдээ тэр хувийн эмч өөрөө хий, багаж нөхцөл хоёр нь тэр эмнэлэгт байдаг. Тэгсэн чинь мэргэжлийн хяналтаас ирээд наадах чинь та нар хувийн хэвшил улсын эмнэлгийг ялгаварлан гадуурхаж байна гэж хэлээд больсон. 


Үүнээс болж юу гарсан бэ гэхээр зэрэг үр хөндүүлж байгаа тоо нэлээн бодитой гардаг байсан бол одоо гарахаа байсан байна. 2 сарын хугацаанд ерөөсөө үр хөндүүлсэн бараг 70, 80 хувиар буурсан байх жишээтэй. Эндээс харахад энэ үр хөндүүлнэ гэдэг бол их нууц байна. Энэ бүрэн тоо биш. 

Дээр нь нэмээд эмч нартай эмнэлгийн мэргэжилтнүүдтэй яриад үзэхэд зэрэг сүүлийн үед үр зулбадаг эм гадуур ямар ч хяналтгүй зардаг юм байна. Тэгээд энэ 3 сар дотор тэр зулбалтыг хийдэг юм байна. Бага насны хүүхдэд их байдаг юм байна. Энэ бол статистик мэдээнд ордоггүй юм байна. 


Өөрөөр хэлбэл эмчилгээ хийсэн гээд эмнэлгийн үзлэг үзээд тэр цэвэрлэгээ янз бүрийн юм хийгээд л явуулдаг энэ бол магадгүй энэ 18000 илүү тоо гарах гэж байна. Иргэний нийгмийн байгууллага холбогдох хүмүүстэй уулзсан судалгаанаас үзэхэд ер нь өсвөр насны 13 дээш насны охидыг сургуулийн нөхцөлд дарамталдаг явдал байдаг юм байна. 


Олон газраас эх сурвалжаас мэдэгдэж байна. Чи одоо хүртэл онгон явдаг ичдэггүй юм уу гэдэг ийм шаардлагыг хүртэл тавьдаг гэж. Энэ бол бидэнд нэлээн баримттай авсан юм байгаа. 


Үүнээс үзэхэд энэ үндэсний аюулгүй байдалд үнэхээр аюул учирлаа. Дээр нь нэмээд би 1613 эх төрсөн гэж хэлсэн биз 17 хүртэл насны 1613 гэж хэллээ тийм үү хүчиндүүлсэн хэрэг нь шалгагдсан 298 гэж хэллээ. Үүний хооронд асар том тоо байгаа биз. Зүй ёс нь хуулиар энэ бага насны хүүхдийг жирэмсэн болгосон тэр хүн бол одоо хатуу үгээр хэлэхэд шоронд явах ёстой. 

Тэгэхээр ямар хувь нь шалгагддаг юм бэ гэдэг нь харагдаж байгаа. Гомдол гаргасан үед л шалгагдаж байгаа. Дээр нь нэмээд энэ бага насны хүүхэд ингээд төрснөөс болоод хүмүүсийн амьдралд янз бүрийн юм гарч ирж байна. Манайд 2 ч гомдол бид шалгасан. 


Нэг гомдол нь 13 настай хүүхэд төрсөн эцэг нь 19 настай залуу байсан. Маш өндөр ял аваад явсан. Одоо тэр охины аав ээж, тэр охин байнга гомдол мэдүүлдэг. Ямар ч аргагүй 3 шатны шүүх шийдсэн. Бас нэг хэрэг байна бага насандаа хүнд хүчиндүүлсэн тэр хүн нь ял аваад явсан. 


Гэтэл дараа нь нэг хүнтэй танилцаад тэгээд нөгөө хүнтэйгээ гэр бүл болоод ингээд байж байсан. Гэтэл тэр сургуулийн хүүхэд шүү дээ. Гэтэл багш нь мессежийг нь үзээд нэг хүнтэй харьцаж байсан мессежийг нь үзээд нөгөө хүнийг нь шоронд хорино гэж хэлээд шийтгүүлсэн. Одоо бас л гомдол мэдүүлээд. Би өөрийгөө насанд хүрсэн гэж танилцуулсан гэж хэлээд ч нэмэр байхгүй 3 жилийн ял авсан. 


Эндээс харахад бас цаана нь хүмүүс хэрэгт ороод байгаа юм сайн дурын үндсэн дээр ч гэсэн. Гэхдээ саяын тоог харьцуулаад үзэхээр зэрэг бол аймар тоо гарч ирж байгаа юм. Тийм учраас энэ миний яриад байгаа юу вэ гэхээр энэ асуудлыг бүр нэлээн том түвшинд шийдэх ёстой юм биш үү. Бид Арабын ертөнц биш, бид Латин америк биш. 

Би оюутан байхад судалж байсан. Латин америкт 14 хүртэл насны хүүхэд 14 наснаас гэрлэлтийг зөвшөөрдөг. Кубад хүртэл тийм байдаг. Манайд бол 18 нас. Яах юм бэ тийм болгох юм уу эсхүл яах юм бэ үүнийг Улсын Их Хурал тодорхой Засгийн газар тодорхой судалгааны үндсэн дээр шийдэх ёстой байх гэж бодож байна. 


Бэлгийн хүчирхийлэлд өртсөн хүүхэд нийгмийн амьдралаас ангид байна. Үүнийг гишүүдэд дуулгая. Яагаад вэ гэхээр сэтгэл санааны асар их тийм тогтворгүй байдалд ордог. Ер нь нэлээд хэсэг нь сэтгэцийн өвчтэй болж байна. Тэгээд тэр нийгэмдээ амьдрах боломж байдал маш их хэцүү болж байна. 


Сэтгэл зүйчид ханддаг ч гэсэн энэ хүүхдүүдийн цаашдын хувь заяа үнэхээр хүнд байдаг учраас энэ зүгээр нэг бэлгийн хүчирхийлэлд өртөөд тэгээд дуусдаггүй угаасаа нийгмийн амьдралд цаашдаа оролцох энэ оролцоо маш хүндэрдэг. 


Зарим сургуулиуд дээр охидын үзлэг хийж багш нарт мэдээллийг өгснөөс болж хүүхэд хохирч байна. Үүнийг би бас холбогдох газруудад нь хэлээд эрүүл мэндийн үзлэг гэж хэлж болдоггүй юм уу явсан газраа бол эрүүл мэндийнхэнд хэлж байгаа. Та нар эрүүл мэндийн гэж үзлэг хийгээч. 

Хэрэв тийм юм гарвал ийм юм гарвал зөвхөн эцэг эхэд нь шаардлагатай бол хэлээч. Битгий багш нарт хэлж байгаач энэ чинь хүүхдийн эрхийн асуудал гэж. Монголд тэгээд нэг ийм юм гардаг юм байна. Жирэмсэн гэдгээ хэлэлгүй явсаар байгаад өсвөр насны хүүхэд тэгээд томроод ирэхээр аргагүйн эрхэд ээж аавдаа хэлдэг. 

Давхар ээж аавын дарамтад орж байна судалгаанаас харахад. Эмнэлгийн гадаа охиноо зодсон кейс бидэнд байна. Мэдэхгүй тэгээд нөгөөхөө эмнэлэг дээр ирээд аборт хийлгэх гээд ингэхээр зэрэг ээж нь мэдээд ээж аав нь хоёр нь хоорондоо хэрэлдээд зодолдоод сая ингэсэн бид нарын явсан газар байна. 


Энэ хүчирхийлэл өсвөр насны охидын энэ асуудал чинь ганц тэр хувь хүний асуудал биш болж байна. Амиа хорлож байна маш их тохиолдол амиа хорлож байна. Иргэний нийгмийн байгууллагатай уулзсан уулзалт дээрээс гарч ирж байгаа. Амиа хорлолтын нэлээд шалтгаан үүнтэй холбоотой байна. 


Би бас нэг кейс хэлье гэж бодож байна. Дарханд сэтгэцийн өвчтэй нэг охин байгаа. 8 настай байхдаа хүчиндүүлсэн. 19-тэй залуу аваачиж Дарханы ойролцоо ууланд аваачиж хүчиндээд тэгээд бүр хамаг нүүр амыг нь сэглээд хаясан. Тэгээд тэр хүүхэд нэг юм ухаан ороод гэртээ өглөө ирээд тэгээд яах вэ тэр хэрэг нь шийдэгдсэн. 


Тэгээд Дарханд сурах боломжгүй байсан учраас Улаанбаатарт ирж сургууль сууж байсан. Гэтэл ... /үг тасрав/
Д.Цогтбаатар: - Сэтгүүлчдэд би ёстой үүн дээр би нэг юм анхааруулмаар байна. Одоо энэ ингээд гэмгүй хохирсон хүмүүсийн тухай асуудал явж байгаа. Энэ юмнуудыг та нар маш мэдээлэлтэй би боломж олгоод нээлттэй хурал хийж байна. 
Яагаад гэвэл Монгол Улс өөрөө өөрөөсөө ичих шаардлагагүй байгаа байдлаа нүүр тулаад сонсох хэрэгтэй. Тэгээд би та нарыг сонсоосой гэж оруулж ирж байгаа. Гэхдээ үүнийг хамаагүй саяын хүүхдийн тухай яриа явах юм бол энэ задрах юм бол тэр хүүхэд бүр амьдрахад хэцүү болно. 

Тэгэхээр тэр хохирогч гэмгүй хүмүүсийг бүр илүү хохироох нөхцөл байдал руу оруулахгүй нийгмийн хариуцлагатай энэ мэдээлэлдээ хандаарай гэж хүсмээр байна. Та уучлаарай үргэлжлүүлье. 

Ж.Бямбадорж даргаа таны хугацаа дуусаж байна илтгэл тавих. Тийм учраас 1 минутыг нэмж өгч байна. 

У.Бямбадорж: - Тэгээд тэр хүүхэд Улаанбаатарт сургуульд сууж байсан. Охидын үзлэг гээч юм хийсэн. Ангийн багш нь орж ирээд чи яасан ичдэггүй шаар вэ ийм нялх юм байж яагаач үгүй юм үзсэн гэсэн. Тэгээд тэр хүүхэд тэндээсээ гараад одоо сэтгэцийн өвчтэй болсон. Сэтгэцийн өвчтэй болсон бас нэг жишээ ч хэлж болно. 

Бид нар хүний нэр хэлэхгүй байгаа, сургууль хэлэхгүй байгаа. Дараагийн нэг үзэгдэл ихэнхи энэ гэр бүлийн хүчирхийлэлд бэлгийн хүчирхийлэлд өртөж байгаа хүүхдийн цаана хойд эцэг байдаг. Тэгээд тэр хэргийг шалгах явцад ээж нь үглэсээр байгаад буцаадаг тохиолдол зөндөө байдаг. 

Одоо яаж амьдрах юм бэ чи юун сүртэй юм бэ гээд. Энэ асуудал дээр бас Хүний эрхийн Комисс нэлээн анхаараад хамгаалах байранд авах энэ бол цагдаагийн байгууллагаас бидэнд өгсөн мэдээлэл шүү дээ ... /минут дуусав/
Д.Цогтбаатар: - Тэгэхээр бас нэг тэгье эсхүл одоо нэг Эрээний асуудлаар бас мэдээлэл хийх ёстой байгаа. Гэхдээ түүнийг бол бид нар тэгье. Бид нар асуулт хариулт руугаа шилжээд явъя. Эрээний асуудлыг бид нар дараа нь жичдээ тэгвэл энэ асуулт хариултаар явъя. Яг тэр асуудлыг ярих үед би нэг горимын санал гаргамаар байна. 
Тэр хувь хүнтэй хэрэг шалгагдаж байгаа байдалтай холбоотой учраас үүнийг бол бид нар хаалттай доор ч гэсэн өөрөөр хэлбэл хаалттай горим руу шилжих тийм саналтай байгаа юм. Яг тэр Эрээний асуудал дээр бид нар орохоор хаалттай хэлэлцье гэсэн санал. 

Тэгэхээр үүн дээр санал хураая. Тэгвэл яг тэр асуудал гарч ирэхээр тухайн үед нь хураагаад явъя. Тэгвэл ингээд би асуулт хариулт руугаа шилжье. Асуулттай гишүүд нэрээ өгье. 

Гэхдээ ингэе одоо энд бид нар танд угаасаа цаг хугацаа бас өгөгдсөн байгаа. Энэ илтгэл бол угаасаа хэвлэгдээд гарсан бүгдэд бас ил байж байгаа. Та угаасаа тараасан байж байгаа. Тэгэхээр гишүүд үүнтэй танилцсан. Үүнээсээ асуух асуултаа асуугаад явж болно.

Тийм учраас таны илтгэлийг бол энд бүгдээрээ танилцаад ороод ирсэн байгаа гэж би ойлгож байгаа. Тэгэхээр асуулттай гишүүд Н.Оюундарь гишүүнээр хаалаа. Асуултаа асууж эхэлье Д.Сарангэрэл гишүүн. 

Д.Сарангэрэл: - Монгол Улс дахь хүний эрх, эрх чөлөөний байдлын талаар бид нар Хүний эрхийн Комиссын дарга Ж.Бямбадорж гуайн илтгэлийг сонслоо. Энэ хүний эрх чөлөөний асуудал бол насанд хүрээгүй хүүхдийн бэлгийн хүчирхийллийн асуудал бол нэлээн гол болж яригдаж байна. 

Саяын Ж.Бямбадорж даргын хэлсэн энэ тоо болж байгаа энэ тохиолдлуудыг сонсоход бол үнэхээр сэтгэл эмзэглэмээр ийм зүйлүүд байна. Тийм учраас миний асуултууд бол яг саяынхаа хэлж байгаа энэ насанд хүрээгүй хүүхдийн бэлгийн хүчирхийлэлтэй холбоотойгоор асуулт асуух гээд байгаа юм. 

Энэ ажлын хэсэгт цагдаагаас хүн байна уу? Энэ хамгийн сүүлд нийгмийг цочроосон хэргүүд гараад байна. 13 настай хүүхдийг зочид буудалд амь насыг нь хөнөөсөн хэргийн эзэн эрх чөлөөтэй зугаалж явна гэдэг ийм мэдээлэл яваад байна. Энэ үнэн юм уу үүнийг би цагдаагийн байгууллагаас асууж байна. 

2 дугаарт 5 настай охиныг хүчирхийлсэн хүчирхийлээгүй хүчирхийлэхийг завдсан байж магадгүй гээд шүүхийн дүгнэлт эцэслэн гараагүй байгаа бололтой юм гэхдээ энэ мэдээллийг бол мэргэжлийн байгууллагууд болон хэвлэл мэдээллийн хэрэгслээр янз бүрийн өнцгөөс тайлбарлаж хэлж байгаа зүйл байна. 
Тийм болохоор би бол үүн дээр бас мэдээлэл авах шаардлагатай байна. Тэр дундаа шүүхийн шинжилгээний төвийн төлөөлөл байгаа бол би асуумаар байна. Тэр 5 настай гэх охинд шинжилгээ хийхэд 10000 төгрөг нэхээд шинжилгээ хийж өгөхгүй байсан тухай мэдээлэл олныг цочроож байна. 
3 яамны сайдын хамтарсан журам байдаг юм гэнэ лээ мөнгө авах ёстой гэж. Ойлгож байна тийм журам байгаа бол та нар журмаа мөрдөх ёстой байх. Гэхдээ шинжилгээгээ хийгээд дараа нь ажлын шугамаар тэр мөнгийг олоод авах тэр боломж нь байгаагүй юм уу? Тэр шаналсан охиныг хүлээлгээд зовоогоод 10000 төгрөг хэзээ хэнээс ирэх нь тодорхойгүй нөхцөл байдалд оруулсан ийм нэг энэрэнгүй бус ёс зүйн талаасаа нэлээн тийм хүндрэлтэй ийм асуудлыг яагаад хийсэн юм бэ үүнийг шийдэж болоогүй юм уу 2 дугаар асуулт. 

3 дугаар асуултын тухайд дахиад би цагдаагийн байгууллагад хандаж байна. Гэр бүлийн хүчирхийлэлтэй тэмцэх тухай хууль гарсан. Тэр 5 настай охины тухайд Гэр бүл, хүүхэд залуучуудын газар шуурхай ажилласан байна лээ. О.Алтансүх дарга хамгаалах байранд охиныг аваачсан гээд тусгаарлах ажиллагаанууд хийсэн байна. 

Гэхдээ Гэр бүлийн хүчирхийлэлтэй тэмцэх тухай хуульд хамгийн анхны энэ гэр бүлийн хүчирхийллийн гэмт хэрэгт эхэлж ажиллах ёстой баг байх ёстой хуулиараа. Хорооны Засаг дарга, хорооны цагдаа, нэг цэгийн үйлчилгээ энэ хүчирхийллийн тухай хуулиар батлагдаж өгсөн шүү дээ. Энэ талаар манай цагдаагийн байгууллага журам юмнууд хийгдээгүй юм уу, энэ ажиллагаанд нь явагдаагүй юм уу? Яахаараа шууд Хүүхэд залуучуудын хөгжлийн төв дээр гэр бүлийн энэ төв дээр асуудал очсон бэ? 

Архи дарс уудаг гэр бүлийн хүчирхийлэл үйлдэж болзошгүй гэр бүлүүд бол өнөөдөр бүртгэгдсэн байх ёстой анхан шатныхаа түвшинд. Өөрөөр хэлэх юм бол хороон дээр хорооны Засаг дарга дээр энэ 5 настай охинтой холбоотой энэ гэр бүлийн асуудал бүртгэгдээгүй байсан юм уу? Ээж нь 7 сард самар түүхээр яваад алга босон хойд эцэгт нь орхиод хэдэн сар болсон тухай асуудал одоо хэвлэлээр ярьж байна. Энэ хэр бодитой байсан бэ? 

Яагаад энэ гэр бүлийн хүчирхийлэлтэй тэмцэх тухай хуулийг анхан шатны нэгж дээр зохион байгуулах ажлыг өнөөдөр цагдаагийн байгууллага хийсэнгүй вэ? Үүнийг тодруулахыг хүсэж байна. Тэгээд би явцын дунд хариултаа аваад тодруулъя. Баярлалаа.              
Д.Цогтбаатар: - Хариулъя. Асуулт юу Шүүхийн шинжилгээний үндэсний хүрээлэнгийн дэд захирал Ч.Алтанхишиг мөн цагдаагийн газраас асуулаа. Цагдаагийн ерөнхий газрын Урьдчилан сэргийлэх хэлтсийн дарга Д.Батчулуун нар хариулна. Ч.Алтанхишиг дарга эхлээд хариулъя. Микрофон 1.
Ч.Алтанхишиг: - Өнөөдрийн хуралд оролцож байгаа дэд хорооны эрхэм дарга, гишүүд та бүгдэд бас баярлаж байна. Үнэхээр энэ асуудал нийгмийг цочроосон асуудал үүссэн. Үүнтэй тэмцэх талаар бид бас бололцооны хэрээр хамтран ажиллая гэж бодогдож сэтгэж байна. 

Болсон явдлыг товчхон ярья. 14-15-нд шилжих шөнө 1 цагийн үед Хан-Уул дүүргийн цагдаагийн хэлтсийн бүрэлдэхүүн хүчиндүүлсэн гэх хүүхдийг 2 хүн авчирсан байгаа юм. Тэр нь нагац ах нь нагац ахтай нь суусан эмэгтэй хоёрыг. Эмэгтэй нь согтуу байсан ухаан алдаж унасан. Манай бүрэлдэхүүн эмч дуудаж үзүүлээд эмчилгээ хийлгээд гайгүй болгосон. 

Тэр хооронд манай шинжээч эмч маань дуудлагад явсан байсан. Өөрөөр хэлбэл ажлын бус цагаар 2 шинжээч эмч ажиллаж 24 цагаар ажилладаг. Энэ хугацаанд дуудлага гарсан учраас нийслэлийн 6 дүүрэг хариуцдаг учраас явсан хооронд асуудал үүсээд үүдний жижүүр тэр хүмүүст ярьсан байгаа юм. Та нар ямар хүмүүс яах гэж байна вэ гэсэн. 

Бид нар Хан-Уул дүүргээс ингэж ирсэн юм. Бичиг баримт байна уу? Бичиг баримт байхгүй, гэрчилгээ байхгүй. Тайлбарласан байгаа юм. Та одоо эхний удаад иргэний бичиг баримт үзүүлэх ёстой. Хэн гэж хүүхэд, хэдэн настай юм, хаана амьдардаг юм, ямар учраас энд ирсэн гэдгийг бид нар тогтоох ёстой. 

2 дугаарт эмч нь ирээгүй байгаа учраас та түр хүлээгээд байж байя. Одоо ингээд ирнэ гэсэн асуудал тавьсан. Түүнээс шууд чи 10000 хэдэн төгрөг өг гэж хэлээгүй. Гэхдээ дундаа хэлсэн байгаа юм Хууль зүй, дотоод хэргийн яам, Эрүүл мэндийн яам, Сангийн яамны сайдын баталсан 2017 оны 5 сард баталсан нэг юу байдаг юм журам байгаа түүний дагуу үзүүлэхдээ 10000 төгрөг төлдөг юм гэж хэлсэн. 

Түүнээс яг үндсэндээ бол мөнгөө өг шинжилгээ хийхгүй гэсэн асуудал яриагүй байгаа. Яг тэр үед нь 1 цаг 30 минутын үед эмч нар ирсэн. Эмч нар авч ороод өрөөндөө ороод үзээд 2 цаг 30 минутын үзлэг дууссан. Үзлэгээр бол дээжид шаардлагатай бүх дээжийг авсан гэж бодож байгаа. Одоо шинжилгээ хийгдэж байна. Шинжилгээний хариу маргааш нөгөөдөр бараг гарах болов уу гэж бодож байна. 

Яагаад гэвэл энэ ноцтой хэрэг 2 дугаарт магадгүй элдэв янзын юу гэдэг өвчин байж магадгүй гэдэг утгаараа ДНК-ын шинжилгээ хийж байгаа. Ийм байна. Яг үндсэндээ хийхгүй гэсэн асуудал байхгүй. Тайлбарлаж өгсөн байгаа энд. 

Д.Цогтбаатар: - Эхлээд цагдаагийн хариултыг сонсоод та тэгээд тодруулъя. Д.Батчулуун дарга микрофонд ярья 1 дүгээрт микрофон. 
Д.Батчулуун: - Цагдаагийн ерөнхий газрын Урьдчилан сэргийлэх хэлтсийн дарга Д.Батчулуун асуултад хариулъя. 
Эхний асуулт 13 настай хүүхэд гээд Баянзүрх дүүргийн Очир төвийн зочид буудалд гарсан 8 сарын 23-ны хэргийг гишүүн асууж байх шиг байна. Энэ хэрэг дээр 2 этгээд сэжиглэгдэн шалгагдаж байгаа. Эд нар одоогоор цагдан хоригдсон байгаа. Ж буюу А гэсэн нэртэй хүмүүс байна. Эдгээр хүмүүс Эрүүгийн хуулийн 10.1 дүгээр зүйлийн 4 дэх хэсэгт зааснаар буюу бусдыг бага насны хүүхдийг хүчиндэх гэмт хэргээр зүйлчлэгдэн одоогоор цагдан хорих төвд хориотой. 9 дүгээр сарын 20-ноос эхлэн хориотой шалгагдаж байгаа юм байна. 
Дараагийн асуулт саяын энэ 6 настай хүүхдийн хэрэг дээр хуулийн дагуу хамтарсан баг хэрхэн ажилласан бэ гэж асууж байна. Энэ хэрэг өөрөө үйлдэгдсэн гэх газар нь Баянзүрх дүүргийн 5 дугаар хороо. Анхны мэдээлэл авч өгсөн газар нь бол Хан-Уул дүүрэг. 

Ээж нь байхгүй байгаа учраас тэр ээжийн хамаатан нагац эгч ах хоёр нь аваад Хан-Уул дүүрэг рүү өөрсдийнхөө амьдардаг хороо руу аваад явсан байна лээ. Тэгээд тэндээ байж байгаад ойролцоох цагдаагийн газарт хандаж дуудлага өгсөн учраас Хан-Уулын 2 дугаар хэлтэс шалгаад одоо хэргийг нь харьяаллын дагуу шилжүүлж байгаа. 

Дуудлага авсны дараа цагдаагийн байгууллагын жижүүрийн бүрэлдэхүүн сэжигтэй этгээдийг олж саатуулсан. Одоогоор цагдан хориотой байж байна. Энэ дээр хамтарсан баг нь бол ажилласан. Дуудлага аваад яг тухайн 14 дүгээр хорооны цагдаа, хэсгийн байцаагч нар нь ажилласан. 

Цагдаагийн албан хаагч нар тэр хорооны нийгмийн ажилтан энэ хоёрыг байж байхад 108 төв бол цагдаагийн албан хаагчдаас авч явсан байгаа. Тэгэхээр тэр цагдаагийн хамтарсан багийнхан очсон байгаа. Ер нь Гэр бүлийн хүчирхийллийн тухай хуульд зааснаар бол хамтарсан багийг Засаг дарга ахалж энэ хамтарсан багийн гишүүд дотор нь цагдаагийн албан хаагч орж ажилладаг. Хамтарсан багийн тогтвор суурьшилтай үйл ажиллагаа түүний үйл ажиллагааг тухайн хорооны Засаг дарга хариуцаж дээш доошоо тайлагнаж байхаар хуульчлагдсан байгаа. 

Д.Цогтбаатар: - Д.Сарангэрэл гишүүн тодруулъя. Д.Сарангэрэл гишүүний микрофоныг. 
Д.Сарангэрэл: - Д.Батчулуун даргаа асуугаад байгаа зүйл нь Гэр бүлийн хүчирхийлэлтэй тэмцэх тухай хууль бол батлагдсан. Тэгэхээр энэ гэр бүлийн хүчирхийллийн тухай мэдээллийг иргэн хүн өгөх үүрэгтэй. Хэрэв өгөхгүй бол торгуулийн ийм шийтгэл хүлээхээр байгаа. 
Тэгэхээр анхан шат дээр хамгийн гол мэдээлэл явагдах ёстой. Тэр хаалттай хаалганы цаана явж байгаа гэр бүлийн хүчирхийллийг хамгийн түрүүнд мэдэх боломжтой энэ нь бол нөгөө хөрш нь хажуугийн хүмүүс. Тийм болохоор зэрэг энэ анхан шатандаа тэр хорооны цагдаа, Засаг дарга энэ хамтарсан баг энэ бүртгэлжүүлэлтийг улсын хэмжээнд хийж байгаа юу гэдэг л асуудал. 

Ганцхан энэ тохиолдлоос болоод биш ерөөсөө бүхэлдээ гэр бүлийн хүчирхийлэлтэй тэмцэхэд үүнийг цаг алдалгүй илрүүлэхэд бид нөгөө хуульд заасан багаа бүрдүүлж ажиллах ёстой. Түүнийх нь хамгийн анхны ажил нь бол нөгөө бүртгэлжүүлэлт. 
Гэр бүлийн хүчирхийлэл үйлдэж болзошгүй тийм эрсдэлтэй гэр бүлийн судалгааг бид ... /минут дуусав/
Д.Цогтбаатар: - Цаг дууссан. 1 дүгээр микрофон өгье. 
Д.Батчулуун: - Асуултад хариулъя. Цагдаагийн байгууллага бол ер нь хуулиар хүлээсэн гэмт хэргээс урьдчилан сэргийлэх тухай хуульд заасны дагуу тодорхой төрлийн хэргүүд дээр гэмт хэрэг дахин давтан үйлдэгдэж болзошгүй гэдэг үндэслэлээр хорихоос суллагдсан болон хорихоос өөр төрлийн ял шийтгэлтэй зарим төрлийн этгээдүүдэд захиргааны хяналт тогтоож ажилладаг. 

Мөн энэ шинээр батлагдсан энэ Эрүүгийн хуулиар хүчиндэх гэмт хэрэг үйлдэгдсэн хүмүүс нь хүртэл энэ ялаа эдэлсний дараа цагдаагийн яг энэ чиглэлээр бол цагдаагийн байгууллагын албан хаагчид захиргааны хяналтад байхаар хуульчлагдсан. 

Харин гэр бүлийн хүчирхийлэл үйлдсэн болон үйлдэж болзошгүй этгээдүүд бол энэ сая гишүүн хэллээ хаалганы цаана үйлдэгддэг гэдэг утгаараа цагдаагийн байгууллагын ажилтан олж бүртгэхэд бол их түвэгтэй байдаг. Ялангуяа цагдаад хандсан тохиолдол байна, хандахгүй байдаг. Ийм учраас энэ хүмүүсийг илрүүлэх бүртгэх тодорхой эрсдэлтэй айл өрхүүдээ бүртгэж авахад цагдаагийн байгууллагын албан хаагчдаас гадна яг энэ хамтарсан багийн ... /минут дуусав/
Д.Цогтбаатар: - Хариулт хангалттай юу? Ж.Бямбадорж гишүүний микрофоныг өг дөө. Нэмж та хариулах гэж байна уу саяын асуултын хүрээнд шүү дээ. 
Ж.Бямбадорж: - 12-ны өглөө 06 цагт энэ хэрэг үйлдэгдсэн байгаа. 12-ны өглөө 06 цагт. Орой 14-ний 21 цагт мэдээлэл цагдаад ирсэн. Бид нар өчигдөр өглөөнөөс хойш манай комисс тал тал руугаа энэ мэдээллийг цуглуулж эхэлсэн. Тэгээд өнөөдөр бол бас хангалттай мэдээлэл авсан учраас хэлж байна. 

Тэгээд харин цагдаа нэг хариуцлага алдсан байгаа юм. Ийм юм болоод байхад 2 согтуу хүнд өгч явуулсан нь буруу байхгүй юу. Тэр бүрэлдэхүүн хүнээ хайгаад хүнээ бол 9 цагийн дотор олсон байна лээ. Хүнээ хайгаад явсан тэр хохирсон хүнээ уг нь шүүх шинжилгээний төв дээр 2 согтуу хүнд өгч явуулах биш өөрсдөө аваад ирсэн бол болох байхгүй юу. Энэ дээр манай цагдаагийнхан бас л ажлын уялдааны юм дээр алдагдаж байгаа юм нэг талаар. 
Нөгөө талаар 2 өдөр энэ чинь өглөө 6 цаг гэдэг чинь дараа нь 21 цаг гэдэг чинь бараг 18 цаг уу, бараг 50, 60 цагийн дараа цагдаад ирээд бараг 36 цагийн дараа шинжилгээнд орж байгаа юм байна. Энэ бол бас нэлээн ноцтой болох байх. Дээр нь нэмээд өчигдөр тэр эх нялхсын төвийн хүн мэдээлэл өгөөд бид нар бас сая зарим гишүүдэд сонсголоо. 

Тэр бүр дүгнээд хүчиндүүлээгүй юм байна гэсэн маягийн юм ярьсан. Одоо тэгээд түүнээсээ буцаад байж байх жишээтэй л байна. 
Д.Цогтбаатар: - Ойлголоо. Н.Учрал гишүүний микрофоныг өгье. 
Н.Учрал: - Миний хувьд бол сая Ж.Бямбадорж даргын мэдээллийг сонслоо. Манай улс бол 30 гаруй гэрээ конвенцид нэгдсэн орсон байгаа байх. Тэгээд одоо энэ олон хуулиуд байна. Гэрээ конвенцид орсон мөртөө үүнийгээ хэрэгжүүлэхэд анхаарах анхаарал бол тааруу байгаа гэдгийг бол сая мэдээллийг сонссон. 

Энэ хуулиудаа хэрэгжүүлэх гэрээ конвенцид нэгдсэн үүргээ биелүүлэх асуудал ялангуяа бол манайд хүний эрхийн хамгаалалтын тогтолцоо гэж огт байхгүй болсон юм шиг байна. Хүний эрхийг хамгаалах тогтолцоо бүхэлдээ байхгүй болсноос болоод өнөөдөр тэр гэмт хэрэгтэн ялаа аваад явдаг. Цаана нь хохирогч гэдэг хүн үлддэг. 

Тэгээд гэмт сэтгэл санааны гэм хорыг бас үнэлэхгүй байгаа учраас үүний цаана бол хохирогч бол хохироод үлдэж байгаа ийм асуудал гараад байгаа. Тийм учраас хүний эрхийг хамгаалах тогтолцоогоо цаашдаа одоо яаж илүү бас боловсронгуй болгох ёстой юм бэ одоо юу нь учир дутагдалтай байгаа юм бэ гэдэг дээр бас тодорхой байр сууриа илэрхийлээч. 
Өнөөдөр Улсын Их Хурал дээрээс энэ хуулиуд дээр нь шаардлагатай бол ажлын хэсгүүдийг нь гаргаад энэ хуулиудад нь нэмэлт, өөрчлөлт оруулаад явмаар байна. 

2-т бол энэ гэрээ конвенцид нэгдсэн орсон үүргээ биелүүлмээр байна. Тэгэхгүй бол өнөөдөр иргэний болон тэр улс төрийн эрхийн фактад хүртэл заасан тэр цаазын ялын асуудал байна шүү дээ гэтэл түүн дээр өнөөдөр Ерөнхийлөгч бол шууд ингээд мэдээлэл хийгээд сууж байдаг. 
Үүн дээр бол бид нар ямар улсын хувьд бид нар ямар гэрээ конвенцид нэгдэн орсон бэ гэдгээ эргэж хардаг аливаа улс зүйлд нэг бодлоготойгоор хандахгүй бол зүгээр нэг олон нийтийн сүлжээгээр явж байгаа зүйлд зөв тайлбар өгснөөрөө гэдэг юм уу нэг тийм дунд нь талцал үүсдэг байдал үүслээ. 
Ер нь цаашдаа олон нийтийн сүлжээний асуудлыг ч гэсэн бас өнөөдөр бол энэ боловсролын салбартаа анхаарах ёстой. Энэ бүх зүйл бол үүнээс болж байгаа. Өнөөдөр бага насны хүүхдүүдэд энэ хүний эрхийн талаархи ойлголтын сэтгэл зүйн талаархи ойлголтуудыг сайн өгөхгүйгээс болоод өдий хүрсэн. 

Өнөөдөр тэр сургууль соёлд чинь тэр хүний эрхийн хичээл чинь ямар түвшинд явж байгаа юм. Хөтөлбөр төлөвлөгөө нь ямар байгаа юм бэ, сэтгэл зүйн хичээлийг яаж өгдөг юм тэр сургууль дээр байгаа нийгмийн ажилтан чинь хүүхдүүдтэйгээ яаж ажилладаг юм бэ? 

Тэр хүмүүс чинь зүгээр нэг ийм урлагийн үзлэг зохион байгуулдаг хүмүүс болсон юм уу тэр нийгмийн ажилтнууд чинь. Энэ хүмүүсээ ч гэсэн боловсронгуй болгох тэр хичээл төлөвлөгөөг нь боловсруулахад энэ салбар өөрөө анхаарахгүй бол болохгүй. 

Дээрээс нь өсвөр насны хүүхдүүдийг энэ сургууль соёл дээрээ олон нийтийн сүлжээг зохистой хэрэглэдэг болохгүй бол ерөөсөө энэ буруу мэдээлэл маш их авдаг боллоо. Дээрээс нь Соёлын тухай хуульд даруй өөрчлөлт оруулах хэрэгтэй. Тэгэхгүй бол энэ соёлын хуульд чинь өөрчлөлт оруулахгүй бол соёлын бүх төрлийн хэлбэрээр энэ хүчирхийлэл, энэ хар тамхийг чинь сурталчлаад байна. 
Монголын уран сайхны кинонуудыг орой болгон харахаар энэ чинь эмзэглэл төрүүлмээр байна. Дандаа хар тамхийг хэрэглэхийг сурталчилсан, согтуурсан хөлчүүрсэн бие биеэ дээрэлхсэн хүчирхийлсэн зүйлийг нүдэн дээр харуулж байна. 

Тэгээд нөгөөхийг нь олон нийтэд сүлжээгээр явуулдаг. Хоёр хүүхэд тэнд амиа хорлолоо гэхэд facebook-р нь явж байдаг. Ингээд үүнийг чинь одоо жаахан хүүхдүүд чинь өсвөр насныхан чинь тэр 6, 7 настайгаасаа авхуулаад энэ facebook-г ашиглаад сурлаа. Үүнийг тэгэхээр энэ боловсролын салбар хамтарч анхаарал хандуулахгүй бол Хүний эрхийн Үндэсний Комиссын ажил юм шиг хаяад ингээд Ж.Бямбадорж гэдэг хүний ажил юм байна гээд ингээд хаяад 55-д эрэмбэлсээр байтал энэ ажил чинь ингээд өдий хүрсэн. 
Тэгэхээр бүгдээрээ хамтраад энэ хуулиудад нь өөрчлөлт оруулъя. Хүний эрхийг хамгаалах тогтолцоог нь бүрдүүлье. Энэ соён гэгээрүүлэх ажлуудыг хамтарч хийе гээд ингээд нэг даруй ажилд ормоор байна. Тийм учраас бас яг ямар ажлуудыг хийх шаардлагатай байгаа вэ гэдэг дээр бас тодорхой байр суурийг сонсмоор байна. 

Д.Цогтбаатар: - Ж.Бямбадорж гишүүний микрофон 2.
Ж.Бямбадорж: - Монгол Улс НҮБ-ын хүний эрхийн талаар гарсан 50 гэрээнд нэгдэн орсон байгаа. Тодорхой хугацаанд Засгийн газар тайлан хүргүүлж байгаа. Хамгийн сүүлийнх нь сая 5 сарын 25-нд байх Хүний эрхийн хороонд Монгол Улсын Засгийн газар хүүхдийн эрхийн асуудлаар тайланг хэлэлцсэн. 
Үүнээс гадна 2010 оноос эхлээд НҮБ-ын хүний эрхийн зөвлөлд Засгийн газрууд ээлжит нэгдсэн хэлэлцүүлэг хийж зөвлөмж авдаг болсон. Монгол Улс 2 дахь удаагаа зөвлөмж аваад байж байгаа. Түүнийг та бүхэн мэдэж байгаа байх. Зөвлөмж авч л байдаг тайлан бичиж л байдаг, хэвээрээ л байдаг энэ байдал бол ажиглагдсан. Бид бол энд бол маш их эмзэглэдэг юм Хүний эрхийн Үндэсний Комиссын гишүүд. 
Тийм учраас бид нар энэ жил дунд хугацааны өөрөөр хэлбэл 2015 онд Монгол Улсад өгсөн Засгийн газрын зөвлөмжийн хэрэгжилтийн талаар илтгэл бичиж Улсын Их Хуралд оруулахаар бэлдэж байна одоо. 
Иргэний нийгмийн байгууллагууд төрийн байгууллагуудаас судалгаа шинжилгээгээ аваад үүн дээр та бүхэн маань бас явц дунд нь бас нэг хэлдэг болбол дээр юм болов уу. Улсын Их Хурлын гишүүдээс Засгийн газарт шахалт өгөх хэрэгтэй юм болов уу гэж бодож байна. 

Энэ хоёр зөвлөмжид болоод маш олон зөвлөмжид Хүний эрхийн Үндэсний байгууллагын төсвийг зохих хэмжээнд нь байлга гэдэг хассаар ирсэн. Өнөөдөр та нар 700 хэдхэн сая төгрөгийн төсөвтэй улсын байгууллага байна уу үзээрэй. Цэцэрлэг ч байхгүй, суманд ч тийм байгууллага аягүй бол байхгүй байх. Тэгээд орон даяар үйл ажиллагаа явуулдаг. 

Зүгээр сууж чадахгүй байна. Бид зүгээр сууж чадахгүй байна. Аргагүйн эрхэд төрийн бус гадна олон улсын байгууллагад хандаж хөдөө орон нутагт үйл ажиллагаа явуулж байна. Швейцарын хөгжлийн агентлаг, НҮБ-ын хөгжлийн хөтөлбөр, Хүн амын сан, Хүүхдийн сан гээд газруудаас жилдээ 100 орчим мянган доллараар хөдөөгийн ажлаа орон нутаг дахь ажлаа хийж байна. 
Энэ жил бид хуулиа барьж Улсын Их Хуралд шууд өргөн мэдүүлнэ. Урд нь ч өргөн мэдүүлдэг юм. Тэгээд Сангийн яамны нэг түшмэл та нар юу хийж байдаг юм гээд хассаар ирлээ. Энэ төсөв дээр анхаардаг байж. Одоо хэрэв ирэх жил төсөв одоогийн энэ Сангийн яамны хянаснаар явах юм бол бид зөвхөн цалин аваад сууна шүү гишүүд ээ. Ичихгүй ээ би цалин аваад сууна.

Өдөр болгон би сэтгүүлчдийг хүрч ирээд манай өрөөнд би завтай байгаа шүү та нар ярих юм байвал яриарай гээд ингээд сууна өөр арга байхгүй байсан. Тэр хүний эрхийн хичээлийг бид нар бас хөөцөлдөөд байгаа юм. Их дээд сургуулийн хуулийн мэргэжил олгодог их, дээд сургуулийн үндсэн хөтөлбөрт нь оруулж чадсан манайх илтгэлдээ бичээд. 
Их дээд сургуулиудад оруулж чадаагүй байна. Ерөнхий боловсролын сургуульд оруулж чадаагүй байна. Энэ нөхөн үржихүйн хичээл заавал орох ёстой юм байна. Ичмээр жилийн турш 2-хон цагийн хичээл ордог юм байна. Би сая Орхон, Булган аймагт үүнийг шалгаж үзлээ. 
2-хон цаг юу ярих бол. Эрэгтэй хүний бэлэн эрхтэн ийм байдаг, эмэгтэй хүнийх ийм байдаг гэж заах байхдаа өөр юугаа хэлэх вэ? Арай дэндүү тийм учраас би сая 2 сайдад сайд болох гэж байгаа 2 хүнд хэллээ. Хөдөлмөрийн сайд 4-лээ сууж энэ асуудал дээр эргэлт гаргая гэж яриад байгаа юм. Баярлалаа. 

Д.Цогтбаатар: - 2 дугаар микрофоныг өгье. П.Оюунчимэг дарга. 

П.Оюунчимэг: - Би энэ дээр бас давхар нэмж нэг юм хэлэх гээд байна. 2008 онд энэ яг Монгол Улс даяараа хүн худалдаалах гэмт хэрэгтэй холбоотой яг одоо өчигдрийн гарсан энэ асуудалтай холбоотой адилхан ийм сенсаци дэгддэг байхгүй юу. 
Тэгээд үүнийг 2003 оноос Хүний эрхийн Комисс ярьсаар байгаад ерөөсөө бас л гишүүд нь ч нэг их анхаарал өгдөггүй тэгж явсаар байгаад энэ чинь сүүлдээ бүр хүн амины хэрэг дээр гарсан юм шүү дээ энэ хүн худалдаалах гэмт хэрэг чинь. Тэгж байж нийгмийн анхааралд орж ирсэн. 
Тэгэхээр нь бид нар төрийн бус байгууллагынхантай ярьж байгаад одоо энэ хуучин Элчин сайд байсан Эрдэнэчулуун гуайн төрийн бус байгууллага Хүний аюулгүй байдлын судалгааны төв гээд тэгээд тэднийхэнтэй ярьж байгаад Швейцарын хөгжлийнхөнтэй ярьж байгаад зөвхөн 8 дугаар ангийн ерөнхий боловсролын сургуулийн 8 дугаар ангийн хүүхдүүдийн сурах бичиг дээр хүн худалдаалах гэмт хэрэг гэж юу юм бэ, хүн худалдаалах гэмт хэргээс яаж урьдчилан сэргийлэх вэ гэдэг сургалтын хөтөлбөр оруулсан юм.

Тэгээд тэр нь явж байгаад ерөөсөө энэ эрүүл мэндийн хичээлд энэ сургалтын хөтөлбөр үндэсний цөөнхи болон бусад хүүхдүүд дээр энэ сургалтын хөтөлбөр байх шаардлагагүй юм байна гээд хасаад хаясан байхгүй юу нэг. 

2 дугаарт 2002 онд бүх их дээд сургуулиудын багш нарт зориулаад хүний эрхийн сургалтын томоохон хэмжээний гарын авлага яг сургалтын механизмыг нь тодорхойлж өгсөн ийм их дээд сургуулийн профессоруудын багаар үүнийг анх хийсэн. Тэгээд түүн дээр Монгол Улсын Их Сургууль анх хийж байгаад уржнан жил бид нар их дээд сургуулиуд дээр хүний эрхийн хичээл яаж орж байна гэдэг судалгаа хийсэн чинь зөвхөн сонгох хичээл дээр нь аваачаад хаясан. 

Тэгээд МУИС-ийн Хууль зүйн сургууль дээр хүний эрхийн хичээлийг сонгож судалдаг оюутан байхгүй байсан. Цагдаагийн академи байж байгаа Хууль сахиулахын их сургууль дээр байна, Отгонтэнгэр их сургууль дээр байж байна, Шихихутаг дээр байж байна. Үндсэн хичээлд нь орохгүй болохоор тавьж байгаа шаардлага нь өөрөө Боловсролын яам өөрөө программ баталж байгаа. Сургалтын программыг нь нөгөө баталж байгаа хүмүүст нь хүний эрхийн тэр хичээл байх ёстой юу үгүй юу гэдэг шаардлага тавихгүй учраас програм батлуулж байгаа нэг багш, нэг захирал, нэг тэнхимийн эрхлэгч ийм юм хийгээд яваад байгаа. 

Тийм учраас үүнийг бол бид нар ерөөсөө бүгдэд нь оруул гэдэг шаардлага тавьж байгаад энэ бол одоо бүгд орж байгаа. Гэхдээ үндсэн хичээл ерөөсөө орохгүй байгаа. Дандаа сонгох хичээл нь ороод байгаа. Сүүлийн 3 жилийн байдлаар ингээд судлахаар хүний эрхийн чиглэлээр доктор болон магистрын ажил хамгаалж байгаа хүүхдүүд маш цөөхөн байгаа. Дандаа мэргэжлийн хичээл. 

Тэгээд тэр нь юутай холбоотой юм бэ гэхээр тухайн сургуулийн доктор болон магистрын зөвлөл нь сэдэв өгөөд байгаа. Чөлөөт сэдэв биш чи яг энэ сэдвээр л хамгаална шүү гээд сэдэв өгөхөөр тэр сэдвийнхээ хүрээнд баригдаад хүүхдүүд энэ хүний эрхтэй холбоотой оюутнууд яг хүний эрхтэй холбоотой нарийн магистр докторын судалгааны ажлыг хийж өгөхгүй байгаа нь бас үүнтэй холбоотой гэж үзэж болохоор байгаа. 

Д.Цогтбаатар: - Баярлалаа. Ж.Бямбадорж даргаа жаахан дэгээ барьж хэдүүлээ ажиллана. 2 дугаар микрофоныг нь өгье. Та гэхдээ надаас бас юугаа авч даргалж байгаа ухаантай хүн суугаад байгаа юм. Тэгэхээр та надаас зөвшөөрлөө авч яриарай. 
Ж.Бямбадорж: - Баярлалаа, уучлаарай. Олдсон боломжийг л ашиглах гэж ядарч явна. Улсын Их Хурал эрүүдэн шүүхийн эсрэг конвенцийн нэмэлт протоколд элсээд 3 жил болж байна 4 дэх жил рүүгээ одоо яг 3 жилийн ойдоо хүрэх гэж байна. 

Тэгээд уг нь үүрэг авснаараа бол энэ урьдчилан сэргийлэх механизм протоколыг соёрхон баталсан бол үндэсний байгууллагыг 6 сарын дотор байгуулах ёстой. Байгуулаагүй өнөөдрийг хүрч байна. Яах вэ тухайн үед Засгийн газар юу өргөн барьсан бэ гэхээр зэрэг үүнийг Хүний эрхий Үндэсний Комиссоор гүйцэтгүүлж болох юм гэж өргөн барьсан юм. Бид болно гэсэн. 

Яагаад вэ гэхээр одоо Монгол байнга л тийм тусгай байгууллага байгуулж чадахгүй байгаа учраас өнөөдөр ч хийж байгаа учраас үүнийгээ хийе гэсэн юм. Одоо хүртэл яах вэ үүнийг соёрхон батлах хэрэгтэй. Үүнийг яаралтай соёрхон батлахгүй бол олон улсын өмнө соёрхон батлах биш. Үндэсний механизмаа энэ соёрхон баталсан гэрээний дагуу байгуулахгүй бол бас нэлээн л юм сая тусгай илтгэгч ирээд бас асууж байна лээ үүн дээр бол анхаарах ёстой байх гэж бодож байна. 
Д.Цогтбаатар: - 1 минутыг нь өгье Н.Учрал гишүүнд. 
Н.Учрал: - Манай улс бол тусгаар тогтносон улс. Тийм учраас гэрээ конвенцид нэгдээд орсон үүргээ биелүүлдэг тэр утгаараа бол бас энэ тал дээр Их Хурлын гишүүдэд болоод хэвлэл мэдээллийнхэнд ч гэсэн сайн мэдээллийг өгч байвал бас хэрэгтэй юм шиг байгаа юм. Хүний эрхийн үндэсний комиссоос. 

Тэгэхгүй бол бид нар ч бас дураараа ярьж болмооргүй байгаа. өнөөдөр бас энд бол гадаад харилцааны асуудлыг эрхлэх нэр дэвшигч маань энд байна, боловсролын асуудал эрхлэх нэр дэвшигч маань байж байна. Тэгэхээр энэ хүмүүс маань сонсоод сууж байгаа учраас цаашдаа гишүүдэд хэвлэл мэдээллийнхэнд ямар гэрээ конвенцид нэгдсэн юм. Энэ үүрэг бол хүлээсэн үүрэг шүү гэдгийг нь бас ялгаж салгаж хэлж өгөөрэй. 

Дээрээс нь европын орнуудад байдаг энэ кейсийн сан бүрдүүлээд хичээлийг хүний эрхийн сонирхолтой ормоор байгаа юм шүү. Хүний эрхийн хичээлийг та нар бүр кейсийн санг бүрдүүлж өгөөд кейс дээр ажилдаг ийм хэлбэр рүү шилжихгүй бол ингээд нэг багш орж ирээд хүний эрх гэдэг бол энэ ийм гэрээнд нэгдсэн энэ хүүхдүүдэд сонирхолгүй. Кейс дээр ажилламаар байна. 
Д.Цогтбаатар: - Ж.Батзандан гишүүний микрофоныг өгье. 
Ж.Батзандан: - Хүний эрхийн дэд хороо хуралдаж 16 дахь илтгэлийг хэлэлцэж байна. Энэ сайн зүйл болж байна. 5 настай охины асуудал арван хэдхэн настай бас охиныг хүчирхийлсэн асуудлыг хууль хяналтын байгууллага ном журмынхаа дагуу шалгаж байна уу үгүй юу гэдэг асуудлаар бид асуулт асууж хариулт авч байна. 

Шүүх шинжилгээний байгууллагатай холбоотой гомдлууд их байгаа. Хууль хяналтын байгууллага энэ төрлийн гэмт хэргийг нуун дарагдуулж шалгахгүй байгаа тухай гомдол бол их байгаа. Энэ болгон дээр Улсын Их Хурал анхаарлаа хандуулж хариуцлага алдсан албан тушаалтнуудтай хариуцлагыг ярих ёстой. 

Хүний эрхийн дэд хороо энэ чиглэлд Засгийн газарт чиглэл өгөх ёстой. Дэд хороо өгч болно Байнгын хороо ч өгч болно. Тэгэхээр үүн дээр чиглэл өгөөд явах ёстой гэж би харж байна. 

Ер нь энэ Хүний эрхийн Комисс гэдэг байгууллага жил болгон илтгэлээ бидэнд ирүүлдэг. 13 дугаар илтгэлдээ маш олон зарчмын саналуудыг Улсын Их Хуралд ирүүлсэн. 14 дэх илтгэлтэй холбоотой маш чухал саналуудыг ирүүлсэн. 

Улсын Их Хурал хүний эрхийн асуудал дээр өөрсдөө хангалттай анхаарал хандуулж гаргах ёстой шийдвэрийг гаргахгүй байгааг би хараад гайхаж байгаа. Хүний эрхийн дэд хорооны даргаар одоо Д.Цогтбаатар гишүүн ажиллаж байна. Хүний эрхийн Комиссоос гаргасан саналууд бол маш чухал саналууд юм. 

Дарангуйллыг сөрөхийн тулд хүний эрхийг л бид хөгжүүлдэг. Хүчирхийлэлтэй тэмцэхийн тулд л бид хүний эрхийг хөгжүүлдэг, хамгаалдаг. Хүний эрхийн механизмаа хүчтэй болгох зайлшгүй шаардлагатай байдаг. Маш тодорхой саналууд тавьсан. Хүний эрхийг хамгаалагчдын эрх зүйн тогтолцоог бүрдүүлье гэж. Тэр хуулийг нь бид баталж өнөөдрийг хүртэл явж байгаа. 

Хүний эрхийн сургалтуудыг бүх шатны боловсролын байгууллагуудад ордог болъё гэж Хүний эрхийн Комиссоос санал явуулсан. Үүнийг сургалтын хөтөлбөртөө өнөөдрийг хүртэл оруулахгүй байгаа. Заавал үзэх хөтөлбөр болгож явуулах ёстой. 
Тэгэхээр энэ боловсролын шинээр томилогдох гэж байгаа сайд үүн дээр онцгой анхаарах ёстой. Нийгмийн хамгааллын сайд үүн дээр бүр онцгой анхаарч ажиллах ёстой. Төсөв мөнгийг нь тавьж чадахгүй байж тавьж өгөхгүй байж хүний эрхийг хамгаал гэж бид хүний эрхийн комиссоос бид шаардах нь утгагүй болоод байгаа. 

700 сая төгрөгөөр Монголын 3 сая иргэний хүний эрхийг хамгаал гэж яриад сууж байгаа нь өөрөө Улсын Их Хурлын ичгэвтэр үйлдэл. Энэ алдаагаа Улсын Их Хурал өөрөө засах хэрэгтэй гэж би зориуд хэлэхийг хүсэж байна. Хүний эрхийн Комиссоос бидэнд хандаж тавьсан энэ шаардлагуудыг илтгэлтэй холбоотой Улсын Их Хуралд явуулсан хийх ёстой ажлын жагсаалтыг бид нар яг хийгээд явах юм бол хүний эрхийн асуудал Монгол оронд сайжирна гэдэгт би итгэлтэй байгаа. 
Тэгэхээр Хүний эрхийн Комиссын илтгэлийг хэлэлцэж байгаатай холбогдуулж би өнөөдөр яг тодорхой санал гаргахыг хүсэж байна. Хүний эрхийн дэд хороо ажлын хэсэг байгуулаад комиссын илтгэлтэй холбоотой саналуудыг Улсын Их Хурлаар бодлого болгох хууль болгох одоо байгаа хуулийн хэрэгжилтийг сайжруулах зорилгоор нэмэлт, өөрчлөлт оруулах энэ чиглэлд ажиллах ажлын хэсгийг байгуул. 

Улсын Их Хурлын даргад бид нар ажлын хэсгийнхээ саналыг одоо явуулах хэрэгтэй. Ингэж байж ажил болно. Жилдээ 1, 2 удаа хуралдаад илтгэл яриад маргааш нь мартаад байх юм бол энэ чинь урагшлахгүй байна. Тийм учраас хорооны дэд дарга үүнийг ажил болгож ажлын хэсэг байгуулж Их Хурлын даргатай шууд яриад маргаашаас нь ажилд оруулж өгөөч гэдэг хүсэлт байна. Баярлалаа. 

Д.Цогтбаатар: - Асуулт хариултаа яая дэгээрээ. Та нарт санал хэлэх боломж одоо гарна. Саналыг юу ороод ирэхээр. Ж.Бямбадорж гишүүнд би микрофон өгмөөр байна. Ялангуяа сая Ж.Батзандан гишүүн хэлж байна. Энэ Хүний эрхийг хамгаалагчдын тухай хуулийн асуудал одоо болтол орж ирээгүй байгаа. Би танд тайлбар байгааг мэдэж байгаа учраас танд микрофон өгч байна. Та үүн дээр тайлбар өгөөч. 
Ж.Бямбадорж: - Би бол Ж.Батзандан гишүүнд үнэхээр баярлаж байна. Бид нар чинь хэн нь ялаагүй өөрийнхөө төлөө ерөөсөө ажилладаггүй. Хуулиар хүлээсэн үүргээ биелүүлэхийн тулд л зүтгэдэг. Үнэхээр та бол энэ юмнуудыг олж харсан байна. 
Д.Цогтбаатар даргатай бол бид нар хамтарч ажиллаад янз бүрийн юм хийгээд байгаа. Аргаа бараад танай туслахууд Тамгын газрын ажилтнуудад хүний эрхийн хичээл орж байгаа эхний хичээл орсон. Нөлөөллөөсөө билээ, үүнийг хийгээсэй билээ гээд явж байгаа юмнууд байгаа юм. 

Үнэхээр манай энэ зөвлөмжүүдийг ямар нэгэн байдлаар Засгийн газар биелүүлээд явсан бол бидэнд чинь бас л баатар байх байсан шүү. Бидэнд нүүр бардам юмнууд байдаг юм. Би үүнийг гишүүддээ бахархалтайгаар хэлье. Эмнэлэг бариагүй шорон барьсан гэж Монголыг шүүмжилдэг. 
Монголд нөхцөлийн эрүү шүүлт арилсан гэж хэлж болно. Энэ юу вэ гэхээр цагдан хорих байрнууд, хорин газрууд. Миний энд сууж байгаа П.Оюунчимэг гэж жаахан ааш муутай хүүхэн байдаг юм. Ерөөсөө үүнийг харахаар зэрэг хорихынхон бол бараг дотроо нойтон юм гаргадаг байх. Үүний хүчинд өнөөдөр ямар ч хорих анги дээр хэн ч хэзээ ч яваад очиход бол бэлдэх шаардлагагүй болсон. 

Энэ бол би 2004 онд эд хоригдол үхэж байхад бүх хорих ангиар шалгаж Улсын Их Хуралд асуудал оруулж байсан. Тэр үеийг мэднэ. Одоо ингээд орохоор зэрэг тэр үедээ гараад ирэхэд үнэр миний нүүрнээс гардаггүй байсан бол одоо хорих ангид орж ирсэн үү эмнэлэг дээр орж ирэв үү гэж бараг тийм болсон байгаа. Гишүүд та нар хорих ангийн нөхцөл байдлуудыг очоод үзээрэй, цагдан хорих байрны нөхцөл байдлыг үзээрэй. Цөөхөн газар үлдсэн байгаа. Одоо шинээр баригдаад юу яаж байгаа. 

Дээр нь би өөрийн тухай асуудал биш өрөөлийг ярих хэрэг гардаг. Шүүх шинжилгээний байгууллагын талаар юм хэлмээр байна. Яаралтай энэ Эрүүгийн хэрэг хянан шийдвэрлэх хуулиас чинь болоод орон нутагт шүүх шинжилгээний байгууллага ганцаар ажиллах болсон. 

Яагаад гэхээр зэрэг суманд хэсгийн төлөөлөгч хэрэг бүртгээд эрүү үүсгээд ингээд явдаг. Хэргийн газарт зайлшгүй шүүх шинжилгээнийхэн явах болж байгаа. Урд нь бол баг болоод ингээд цагдаагийн машинд ч юм уу ингээд явдаг байсан одоо өөрөө явах болсон. Булганд машин байхгүй. 

Тэгээд энэ асуудал төсөв дээр нь тавигдсан гэж байна. Энэ асуудлыг Хууль зүйн байнгын хороо, Хүний эрхийн дэд хороо анхаарч үзээрэй үүнээс долоон доор юм болно. Энэ саяынхаас долоон доор юм болно. Яагаад вэ гэхээр очих гэсээр байтал нөгөөх чинь мууддаг шарил муудахаас эхлээд мэднэ бид мэдэж байгаа тийм ээ сум ямар нөхцөлтэй билээ. 

Тэгээд дээр нь энэ хүмүүсийн хөдөлмөр нийгмийн хамгааллын асуудал гэж бид нар тэртээ тэргүй холбогдох газарт нь юм бичиж байгаа. Үүнийг энэ жил анхаарч үзэж өгөөрэй гэж бодож байна. 

Гишүүд манай ажилтнууд гэж ядарсан улсууд байдаг юм. Түүнийг дараа ярья. 
Д.Цогтбаатар: - Нэмэлт асуулт байхгүй юу? О.Баасанхүү гишүүний микрофоныг өгье. 
О.Баасанхүү: - Хүний эрхийн Комисс энэ Эрүүгийн хууль дээр яагаад ажиллаагүй юм би гайхаад байгаа юм. 12.1 дээр чинь хүн хүчиндэх 1 жилийн ялтай гэж байгаа юм. 12.2 дээр 2 жилийн ялтай. 12.1, 12.2 дээр чинь байгаа. 14 насанд хүрсэн хүнийг хүчиндэх юм бол 2 жилийн ялтай хүртэл. Дээрээс нь хэрэв иймэрхүү шуугиан гараагүй бол насанд хүрээгүй хүнтэй бэлгийн харьцаанд орох юм бол торгуулийн ялтай байгаа 12.5 дээр. Насанд хүрээгүй хүнтэй бэлгийн харьцаанд орвол торгуулийн ял авна гээд. 

Манайх шиг ийм оронд ийм шившгийн хууль байдаг юм уу? Тэгээд хүний эрхийн тухай ярьж байж өнөөдөр бид нар сайдын эрхийн тухай ярьж байгаа юм шиг бүгдээрээ сайд томилох гэж байна гээд явж байхаасаа ичээж. Наадах чинь хүний эрх гэдэг бол энэ хүчин хийдэг хүмүүс бол адгуус. Адгуусанд адгуусны хууль л байх ёстой. 

Тэр хүмүүс хүнтэй зэрэгцэж амьдрах ёсгүй. Тэр Шүүх шинжилгээний үндэсний төвөөс би нэг юм асуумаар байна. Д.Гантулгын хэрэг дээр танайхаас хэчнээн хүн эрүүгийн хэрэг үүсгэгдээд одоо шалгагдаж байгаа вэ? Манай Их Хурлын  гишүүн Д.Гантулгын хэрэг дээр. Одоо яг тэр тоог нь хэлье нэрийг нь хэлэхгүй ч гэсэн тоог нь хэлье. Ажлаа хийж байгаа юу тэгвэл тэр хүмүүсийг чөлөөл. 
Одоо ямар хүмүүс нөлөөлөөд явж байгаа вэ үүнийг гаргаж тавимаар байна. Эрүүгийн хэрэг үүсгэгдээд явж байгаа шүү. Одоо бараг зарим нэг нь мөнгөтэй юм чинь хэрэгсэхгүй болсон юм шиг яриад байна. Дээрээ хөлөө олохгүй бол доороо суудлаа олохгүй гэж дээрээсээ л эхлэх хэрэгтэй. 

Шүүх шинжилгээний үндэсний төвийг та нар гарын үсэг хуурамч гэж хэлээд жинхэнэ гарын үсэг гэж хэлснээс чинь болоод миний мэдэж байгаагаар бол Энхмандах гэдэг эмэгтэй 2 ихэр хүүхдээ зулбуулаад 8 жилийн ялтай хорих ангид зовж байгаад арай гэж нэг юм шүүх нь шийдвэр гаргасан. 

12 настай хүүхдийг хүчиндлээ гээд шүүх нь өнөөдөр 5 удаа буцаасан байгаа. Юуг нь шалгаад юуг нь үзэх гээд байгаа юм бэ, Шүүх шинжилгээний үндэсний төвөөр нарийн юм шалгуулмаар байна гээд байдаг. 12 настай хүүхэд бэлгийн харьцаанд ордог чинь гэмт хэрэг. Тэр хүүхдийг бүр сэтгэцийн өвчтэй болгосон байгаа байхгүй юу. 

Тийм учраас иймэрхүү бузар булай юмнуудыг ярихаар би бүр дотор байгаа арзас гээд яваад байна л даа. Ёстой нөгөө мэргэн бууч гэдэг шиг эцгүүд нь байдаг бол хувийн арга хэмжээ авахад нь хуулиас чөлөөлмөөр юм байна лээ. Бид нар чадахгүй юм бол. 
Тэр сургуулиуд тэр дээр үед бол охидын үзлэг гээд бүр эмч нар нь үздэг байсан. Одоо бол тэр эмч нар юу хийдэг юм бэ, миний үед бол тийм л байсан. Охидын үзлэг гэж хийгээд явдаг байсан. Одоо бол ерөөсөө хууль нь өөрөө зөвшөөрсөн. Насанд хүрээгүй хүүхэдтэй бэлгийн харьцаанд ороод торгуулийнхаа ялыг төлөөрэй гээд. 
Ямар Их Хурлын гишүүд нь өнөөдөр ийм лобби оруулж ийм хуулийн заалтуудыг оруулсан юм бэ бүр бодохоор бүр сонин санагдаад байна. 2 жилийн ял гээд байна шүү дээ 12.2 дээр чинь 2 хүн хүчиндвэл 2 жилийн ялтай гээд байгаа. 2 буюу түүнээс дээш хүн хүчиндвэл 14 наснаас дээш настай тэгээд 2-оос дээш хүн хүчиндэх юм бол 2-хон жилийн ялтай. Хуучин хэд байсан 5-8 байсан. Одоо 2 болгоод багасгасан одоо 2-8, 2-5 ч байна уу тийм байгаа. 
Ийм учраас иймэрхүү хүчингийн хэрэг дээр ингэж болохгүй. Монголын ард түмэн өнөөдөр 3-хан саяулаа байна. Ард түмэн өнөөдөр 3 саяулаа хүний эрхийн байгууллага үүн дээр доод ялыг нь зөөлчилж байгаа бол шүүх өгсөн бололцоогоороо л шийднэ. Нэг жилийн ял гэж байгаа бол нэгийг нь өгнө. 2 гэвэл хоёрыг л өгнө. 
Бид нарын хувьд бол үүнийг 20-ийг өгөх ёстой гээд мянга яриад нэмэргүй. Ийм учраас Шүүх шинжилгээний үндэсний төв яагаад улс төржөөд дуртай дуртайгаараа шийдээд яваад байна вэ? Одоо тэр танай дээр хэчнээн хүмүүс эрүүгийн хэрэгт татагдаад явж байгаа тэр мэдээллээ тодорхой энэ хэвлэлийнхэн байгаа ... /минут дуусав/
Д.Цогтбаатар: - Шүүх шинжилгээний үндэсний хүрээлэнгийн дэд захирал энд бас цагдаатай холбогдсон асуудал гарч байна. Тэгээд түүн дээр бас та нэг тайлбар хэлье. 
Ч.Алтанхишиг: - О.Баасанхүү гишүүний асуултад хариулъя. Өнөөдрийн байдлаар таны хэлдэг тэр хэрэг дээр шалгагдаж байгаа хүний тоог одоохондоо бол би мэдэхгүй байгаа. Яагаад гэвэл энэ асуудлыг цагдаагийн байгууллага өөрөө шалгаж байгаа. Бид дотоодын хяналт шалгалт оруулах гэснээ больсон юм. 

Өөрөө өөрсдийгөө шалгаад яах вэ гээд гаднаас хүн оруулъя. Хуучин Авлигатай тэмцэх газрын Мөрдөн байцаах газрын Прокурорын мөрдөн гээд байхад шалгадаг байсан. Одоо цагдаад өгөөд шалгуулж байгаа. Тэр хүмүүсийн асуудлыг бол цагдаа өөрөө мэдэж байгаа байх. Би яримааргүй байна. 

Тэр бусад хэргүүдийн талаар би таны юуг бичээд авлаа. Шалгая, дүгнэе. Тэгээд тэнд эргэж хариу хэлье. 

Д.Цогтбаатар: - О.Баасанхүү гишүүний микрофоныг өгье. 

О.Баасанхүү: - Та байгууллагын удирдлага гэж би ойлгож байгаа. Өөрийнх нь албан тушаалтнууд нь хаана хэн нь ямар зүйлчлэлээр эрүүгийн хэрэгт шалгагдаж байгааг нь мэдээд үнэхээр шалгагдаж байгаа хүмүүсийн нөлөөллөөс нь хамаарах зорилгоор та ажлаас нь түдгэлзүүлэх ёстой байхгүй юу. 

Та тэгэхээр тоог нь мэдэхгүй цагдаагаас асуу гэдэг чинь юу гэсэн үг вэ? Зүйл ангиар зүйлчлэгдээд яллагдагчаар татагдсан явж байгаа шүү дээ. Үүнийг бол  дүгээрт хэлмээр байна. 

2 дугаарт нь тэр 12.1, 12.2-ыг доод ялыг нь нэг уншаад өг дөө. Энэ сэтгүүлчдэд 12.5, 12.3-ыг уншаад өг дөө. Би үнэн хэлж байна уу худлаа хэлж байна уу? Зүйлчлэлээр нь яг уншаад өг. 

Яагаад гэвэл мөнгө төгрөгөөр аягүй бол хүн гүтгэж байгаа юм шиг явна манай энэ ер нь бузар хүмүүс чинь олон байна. Тийм учраас 12.1 доод зүйлчлэл А, Б-г уншаад өг, 12.2-ыг уншаад өг. 15.5-ыг уншаад өг. Энэ сэтгүүлчид бас хуулиа төр болгон уншаагүй байгаа. Тэгээд наадуул чинь хэлээд өгнө. 
Д.Цогтбаатар: - Ж.Бямбадорж гишүүн дарга. 
Ж.Бямбадорж: - Та бол бас гүтгэж байна гэдгийг хэлье. Хүний эрхийн Үндэсний Комисс Эрүүгийн хууль, Зөрчлийн хууль, Эрүүгийн хэрэг хянан шийдвэрлэх хууль, Зөрчлийг хянан шийдвэрлэх хууль бүх хуульд ажлын хэсэгт нь орж ажилласан. Маш олон санал гаргасан. Харамсалтай нь зарим нь хүлээж авдаггүй юм. 101 санал гэж тоо байна? би бас тоо хэлж чадахгүй. 
Хуульд бол Хүний эрхийн Үндэсний Комиссын дарга Улсын Их Хурлын чуулган, Засгийн газрын хуралдаанд зөвлөх эрхтэй оролцоно гэдэг. Амьдралдаа хэрэгжээгүй юм байна лээ. Яагаад вэ гэхээр зэрэг ... Энэ хуульд чинь би хэллээ түрүүн. Эрүүгийн хуульд өөрчлөлт оруулах шаардлагатай гэж. 

Би О.Баасанхүү гишүүнтэй санал нэг байна. Үнэхээр даанч яав даа гэмээр. Одоо та нар үүнийг хар даа. 16 хүртэл насны хүнд 16 наснаас дээш 18 наснаас дээш насны хүнийг хүчиндэх гээд энд байж байгаа. 

16 хүртэл насныхныг болохоор зэрэг би лав энэ хуулийг уншаад ойлгохгүй байгаа. Би зүгээр уншаад өгье гишүүдэд. Ийм заалт байгаа энэ гэмт хэргийн улмаас ураг зулбасан энэ өөр ойлголт, эсхүл 16 насанд хүрээгүй хүнийг жирэмсэн болгосон энэ өөр ойлголт, гэр бүлийн хамаарал бүхий 16 насанд хүрээгүй хүнийг хүчиндсэн бол гэж байгаа юм. 

Тэгвэл зүгээр жирийн хүн хүчиндсэн бол энэ хуульд хамаарахгүй болсон байгаа шүү. Энэ хуулийг би гаргаагүй О.Баасанхүү гишүүнээ Улсын Их Хурал гаргасан. Үүнийг надад биш Улсын Их Хуралд тавиач, үүнийг нийгэмд тавиач. Ийм л хууль байгаа бид нар үүнийг бүр зориуд өнөөдөр энд харьцуулаад авчирч байгаа юм. Ингээд судалгаагаар нөгөө хамаарал бүхий нь олон байна гэхээр зэрэг түүнийг нь оруулдаг юм уу эсхүл ямар утгаараа ингэж оруулдаг юм би бүр гайхаад байгаа юм. 

Д.Цогтбаатар: - Н.Оюундарь гишүүн. 
Н.Оюундарь: - Энэ гэр бүлийн хүчирхийлэлтэй тэмцэх хууль хэрэгжээд 2 сараас эхлээд хэрэгжиж байна. Эрүүгийн хууль 7 сараас хэрэгжээд байж байгаа. Тэгэхээр үүнд бол бид нар Хууль зүйн яам өөрөө статистик мэдээлэл тоо бүртгэл мэдээллийн сан бүрдүүлэх тийм журам батална гэсэн байгаа. 
Тэгэхээр өнөөдрийг хүртэл энэ журмаа баталж амжаагүй байгаа юм болов уу даа гэж ойлгож байгаа. Ер нь хэзээнээс энэ журам маань батлагдах вэ? Ингэх юм бол одоо яг энэ цагдаагийн байгууллага ялангуяа энэ гэр бүлийн хүчирхийллийн талаархи тоо бүртгэлийг хэрхэн яаж хөтөлж байна вэ гэдгийг бас асуумаар байна. 

Бид нар Гэр бүлийн хүчирхийлэлтэй тэмцэх хуулиа баталсны дараа цагдаагийн байгууллагатай бас цагдаагийн байгууллагын үйл ажиллагаатай танилцаж байсан. Ерөнхийдөө дуудлага өгч байгаа 3 дуудлагын 1 нь заавал энэ гэр бүлийн хүчирхийлэлтэй холбоотой ийм дуудлага байна гэдгийг бас хэлж байсан. 

Одоо энэ Эрүүгийн хуулийн 11.7-д заасан гэмт хэрэг төдийгүй олон гэмт хэргийн шалтгаан нөхцөл нь ерөөсөө гэр бүлийн хүчирхийлэл болж байна. Үүнийг энэ тоо бүртгэлийг яаж хөтөлж байна вэ гэдэг нэг дэх асуудал. 

2 дахь асуудал маань бол бас л гэр бүлийн хүчирхийлэлтэй тэмцэх тухай хуулиар хамтарсан багууд ажиллах ёстой. Гэхдээ сая сүүлийн үед болж байгаа энэ кейсүү дээр энэ 5 настай хүүхдийн кейс, 13 настай хүүхдийн кейс дээр хараад байхад энэ хамтарсан багууд төдийлөн бас сайн ажиллаж чадахгүй байгаад байна уу гэсэн тийм эмзэглэл төрж байна.

Энэ маань өөрөө магадгүй төсөв мөнгөтэй холбоотой байх юм уу эсхүл тэр хороонд ажиллаж байгаа багийн хорооны дарга, багийн дарга болон цагдаагийн байгууллага, эмнэлгийн байгууллагын сэтгэлгүй гэдэг юм уу эсхүл бас төдийлөн сэтгэл тавьж чадахгүй байгаатай холбоотой байгаа юм уу энэ нь өөрөө ер нь юунаас шалтгаалж байна вэ гэдэг ийм 2 дахь асуудал байна. 

Үүнийгээ бас мөн олон нийтэд мэдээлэх тал дээр ер нь ямар ажил арга хэмжээг авч хэрэгжүүлж байна вэ гэдэг асуулт байна. 

3 дахь асуулт маань бол бид нар дөнгөж сая Монгол Улс дахь хүний эрх, эрх чөлөөний байдлын 16 дахь илтгэлийг авлаа. Үүнээс харж байхад бол үндсэндээ хүчирхийлэлд өртөгдсөн хүүхдүүдийн 40 орчим хувь нь 40 хувь нь давтан хүчирхийлэлд өртөгддөг юм байна гэдэг тийм мэдээлэл энэ илтгэл дээр байж байна. 

Энэ нь өөрөө бас л хамгийн их анхаарал тавих тоо болоод байна. Үндсэндээ бараг тал хувь нь давтан хэрэг хийдэг юм байна. Үүнийг бид нар яаж хэрхэн цаашаа арилгах вэ гэдэг тал дээр бол бас та нар маань бодсон юм байгаа байх. 

Мөн ялгаагүй үүн дээр бол бид нар зөвхөн нэг магадгүй гэр бүлийн хүчирхийлэлд өртөх гэр бүлийн судалгааг хамгийн түрүүнд гаргах ёстой. Энэ өрхийн судалгааг гаргахын тулд бол бид нар хамтарсан багууд л хамгийн идэвхтэй оролцоог хангах ёстой болов уу гэж ойлгож байна.

4 дэх асуулт маань бол ялангуяа хүүхдийн эрх, хүүхэд хамгаалал гэдэг асуудлын талаар бол бид нар сүүлийн 20 гаруй жил ярилаа. Тэгсэн мөртөө бид нар хүүхдийн хүмүүжил хүүхдийн төлөвшил гэр бүлийн орчинд энэ хүүхэд сурах гэр бүлийн орчинд төлөвших сургуулийн орчин дахь төлөвшил хүмүүжлийн талаар ерөөсөө яриагүй байгаа. 
Энэ маань өөрөө бол бас энэ сургуулийн өөрийнх нь орчин дотор бас энэ нөхөн үржихүйн хичээлийг оруулах нь бол зайлшгүй шаардлага бий болоод байгаагийн бас үндсэн илрэл болоод байна. Ингэж байж хүүхдүүд ч гэсэн бас ямар нэгэн байдлаар мэдээлэлтэй бас өөрсдөө мэдлэгтэй байх хэрэгтэй байж байна. 

Дээрээс нь бид нар бол ялангуяа энэ олон улсын гэрээ конвенциудад 30 гаруй гэрээ конвенци, хүний эрхийг хангах гэрээ конвенцид элссэн байдаг. Тэгсэн хэр нь үүргээ төдийлөн бас сайн биелүүлэхгүй байгаа. 

Ялангуяа урьдчилан сэргийлэх үүргийг бол тэр болгон сайн ... /минут дуусав/

Д.Цогтбаатар: - Н.Оюундарь гишүүнд 1 минутыг нь өгье. 
Н.Оюундарь: - Энэ дээр бол бас дөнгөж саяхан өнгөрсөн 5 сард бид нар Женевт хүүхдийн эрхийн конвенцийн илтгэлийг бас хамгаалж явсан байгаа. Энэ хамгаалалт дээр бол Монгол Улс их сайн оноо авсан. Тэгэхээр түүнийгээ олон түвшинд байж байгаа үүнийгээ бол бид нар бас Монголын түвшинд яаж гаргах вэ гэдэг дээр онцгой их анхаарал тавих хэрэгтэй байна. 

Дараагийн асуулт маань бол энэ бэлгийн замын халдварт өвчин. Бэлгийн замын халдварт өвчин. Зөвхөн энэ мэдээлэл дээр харж байхад ДОХ-ын халдвартай 226 тохиолдлын 12 нь 15-19 насны хүүхэд байна гэдэг маань бол өөрөө бол маш их эмзэглүүштэй асуудал. 

ДОХ тусан тустлаа энэ хүүхэд 15-19 насны хүүхэд маань өөрөө бэлгийн харьцаанд бол нэг бус орсон байна гэдгийн л илрэл болоод байна. Тэгэхээр үүн дээр бид нар анхаарахаас өөр аргагүй. Үүн дээр ... /минут дуусав/
Д.Цогтбаатар: - Ж.Бямбадорж даргын микрофоныг өгье. 2 дугаар микрофон. 
Ж.Бямбадорж: - Ерөнхийдөө Н.Оюундарь гишүүний энэ асуулт бол дандаа санал байна. Бид нар бол санал үнэхээр нэг байгаа гэдгийг хэлье. 

Би түрүүн бас хэлсэн. Энэ гэрээний хороодод Монгол Улсын Засгийн газар илтгэл өгөөд тэгээд Засгийн газраас хүмүүс очоод яадаг та ч гэсэн дэд сайд байхдаа очиж л байсан байх. 

Би бол их сэтгэл дундуур байдаг. Яагаад вэ гэхээр зэрэг ерөөсөө аргалаад л гардаг үнэн шүү. Хугацаа нь болохоор зэрэг Гадаад яам, Хууль зүйн яам хоёр сандраад тэгээд хэдэн яам руу яваад нэг бичиг аваад тэгээд л дуусдаг. 

Тэгээд тэнд очоод нөгөө Женевийнхэн яаж байгаад тэгээд нөгөөдүүл нь ч хариуцлага тооцдоггүй ингээд өнгөрдөг юм. Тэгээд энэ Хүний эрхийн Үндэсний байгууллагуудын дэлхийн холбоо, Хүний эрхийн дээд комиссарын газар НҮБ-ын хөгжлийн хөтөлбөр, 3 талт уулзалтыг хийдэг болсон. 

Би бас энэ нөгөө нэг Дэлхийн холбооны товчооны гишүүн энэ Ази номхон далайн бүсийг толгойлж байгаагийн хувьд бол жил болгон очиж New York-т хуралддаг. Сая наадмаар тэнд байж байгаад ирсэн. 

Тэгээд одоо энэ асуудлыг тавьж байгаа. Хүний эрхийн үндэсний байгууллагууд дээд комиссарын газар. Энэ зүгээр нэг илтгэл тавиад ингээд аргалаад байдаг асуудал дээр өөр юм бодъё. Улс төрийн болоод эдийн засгийн хоригийн асуудал ярьдаг болгоё гэсэн юмнуудыг сүүлийн үед нэлээн ярьж байгаа. 
Үүний тулд Хүний эрхийн үндэсний байгууллагуудыг хараат бус бие даасан ийм байдалтай байлгасан тохиолдолд энэ хэрэгжинэ гээд ингээд яаж байх жишээтэй. 

Жишээлбэл энэ хороод чинь бид нар тэр хүүхдийн юун дээр бид нар очсон. 1 төгрөг ч байхгүй юм чинь бид тэнд очоод яах юм бэ хараат бус илтгэл тавих ёстой шүү дээ Хүний эрхийн үндэсний байгууллага. 2015 оных ч чадаагүй. Яагаад гэхээр боддоо та нар 3 сая төгрөгийн төсөв томилолт дээр тавьж байгаа шүү дээ Монгол Улсын Хүний эрхийн Үндэсний Комисст. Дэндүү байгаа байхгүй юу. 

Энэ бүгдийг чинь юу яахын тулд би ганцаараа явдаг болсон. Би ганцаараа явдаг чинь юу гэсэн үг вэ гэхээр зэрэг нөгөө Ази номхон далайн бүсийн зардлаар л олон улсын хуралд ингээд явж оролцоод ингэдэг. Жилд ганц болдог Женевийнхээ хуралд тэгээд гаднын юм гуйж байна шүү дээ бид нар ний нуугүй хэлэхэд. 

Заримдаа ч гутрах юмаа гишүүдээ. 

Д.Цогтбаатар: - Н.Оюундарь гишүүн тавьсан асуултуудад нь хариулт, тийм. Тэр журам баталсан уу гээд би юу бас яг үүн дээр нэгэнт асуултууд дуусаан байгаа учраас би бас асуумаар байна. 
Гэр бүлийн хүчирхийллийн хууль батлагдсантай холбогдуулаад энэ 21.1.4 дээр хүчирхийлэлд өртсөн хүүхдэд үзүүлэх үйлчилгээний журмыг баталж хэрэгжилтэд хяналт тавина гээд заасан байж байгаа. Энэ журам батлагдсан уу? 

Энэ журмын талаар яагаад гэвэл энэ чинь өчигдрийн тэр асуудал яах аргагүй энэ журамтайгаа холбогдоод л гараад ирж байгаа юм. Хүүхдийн төлөө төв хариулах уу? Хүүхдийн төлөө төв үүн дээр. Би Хүүхдийн төлөө төвөөс яагаад асуугаад байна гэхээр байна шүү дээ энэ 21.1 дээр заасан байгаа юм хүүхэд, гэр бүлийн асуудал хариуцсан төрийн захиргааны байгууллага гэр бүлийн хүчирхийлэлтэй тэмцэх талаар дараахь чиг үүрэгтэй байна гээд түүнд заасан байгаад байгаа. 

О.Алтансүх: - Ийм журам батлагдан гарсан, мөрдөөд ажиллаж байгаа. 
Д.Цогтбаатар: - Ж.Бямбадорж даргын микрофоныг. 
Ж.Бямбадорж: - Сэлэнгэ, Дархан, Булган, Орхон, Замын-Үүд бусад газруудад бид Төв аймагт бас ажилсан. Гэр бүлийн хүчирхийлэлтэй тэмцэх тухай хууль, Зөрчлийн тухай хууль хэрэгжиж байна. 

Гэхдээ хэрэгжихдээ анхаарах асуудал гарч ирсэн. Жишээлбэл Дархан, Эрдэнэтэд ер нь бүх газар Д.Цогтбаатар гишүүнээ, гишүүдээ нэг юм анхаарч өгөөч энэ шүүхийн шийдвэрээр баривчлах ял эдлүүлж байгаа ял гэдэг юм уу юу ч гэдэг юм бэ дээ шүүхийн шийдвэр. 

Гэхдээ шүүхийн шийдвэр биелүүлэх газрын харьяанд биш одоо цагдаагийн харьяанд байгаа. Цагдаагийн харьяанд байснаас болоод баривчлах урьдчилан хорих цагдан хорих байрны нөхцөл их муу. Үүнийг Шүүхийн шийдвэр гүйцэтгэх газарт яаралтай шилжүүлээч. 

Өөрөөр хэлбэл цагдан хорин байрнууд чинь бололцоотой. Одоо бол хүнийг байнга хорьдгоо больсон. Гадуур голдуу мөрддөг болсон. Тэнд чинь нөхцөл нь сайжирсан, өрөө нь хүрэлцээтэй байна. 

Яагаад үүнийг хэлж байна вэ гэхээр зэрэг Дархан ч тэр, Сэлэнгэд ч тэр нэг ийм жижигхэн өрөөнд 20 хүн байгаа байхгүй юу гэр бүлийн хүчирхийлэгчид. Туршлага судлаад сууж байна тэр 20. Тийм учраас үүнийг тэндээс салгаж өгөөч 1 дүгээрт. 

2 дугаарт урьдчилан сэргийлэх ямар юм билээ багийн даргаас түүнийг тодорхойлолтоор шүүгч шийдвэр гаргаж байна. Шүүх нөхцөл байдлыг харахгүй шийдвэр гаргаж байна. Үүнээс болж Гэр бүлийн хүчирхийллийн хууль үнэгүйдэж магадгүй болсон байна. 

Яагаад вэ гэхээр зэрэг одоо нөхцөл байдлыг харалгүй яадаг жишээлбэл Сэлэнгэд билүү, Дарханд билүү хүүхдээ тэвэрсэн хүчирхийлүүлэгч хүчирхийлэгчээ суллаж өгөөч бид нар турж үхлээ, бид нар хоолгүй боллоо гээд ингээд байгаад байдаг. 

Тэнд хүмүүстэй уулзахаар нөхцөл байдлыг ерөөсөө шүүх харгалзаагүй би шүүхийг шүүх ямар ч эрх байхгүй. Шүүх бол Монгол Улсын хувьд бол Үндсэн хуулиар баталгаажсан эрхтэй. Гэхдээ тэр нөхцөлийг нь бүрдүүлж өгч байгаа тэр газар чинь заримдаа буруу юм өгөөд байна шүү. Үүнээс болоод тэнд бас аймаг болгон онцлогтой байна. 
Жишээлбэл Дарханд бишээ Орхонд Орхон-Уул аймагт Эрдэнэтэд өндөр цалин авдаг улсууд байдаг юм байна. Эрдэнэт 2 өдөр дараалан ажил тасалсан бол ажлаас халдаг юм байна. Гэр бүлийн хүчирхийлэл үйлдсэн нөхрийг доод тал нь 7 хоног, дээд тал нь 30 хоног баривчилж байгаа. Энэ тохиолдолд ажлаасаа халагддаг. 

Амьдралаасаа салахгүйн тулд хүчирхийлүүлээд түүнийгээ мэдээлэхгүй байдал их байдаг гэдэг мэдээллийг эрдэмтэд надад өгсөн. Судалгаа гаргаж ирсэн. Тэгэхээр зэрэг энэ бүгдийг орон нутаг дээр нь харьцуулж зөв гаргахгүй бол хүний л амьдрал болсон хойно үүнээс болоод би Гэр бүлийн хүчирхийллийн хууль үнэгүйдэж эхэллээ гэж айж байгаа гишүүдийн сонорт хүргэе гэж бодсон юм. 
Яагаад чи үүнийг хэлж байна вэ гэхээр зэрэг энэ эрүүлжүүлэх байрыг одоо хөөцөлдөж явсаар байгаад эрүүл мэндийн байгууллагад харьяалуулаад ингээд энэ чинь эрүүлжүүлэх шүү гээд ингэсэн чинь нөгөө 03-тай нь хольсоор байгаад аваачиж хүмүүст буруу мэдээлэл өгсөөр байгаад буцаасан. Одоо дэлхийд эрүүлжүүлэх байр цагдаад байдаг ганцхан орон Монгол болсон. 

Орос тийм байснаа больсон байгаа. Уг нь юу байх байсан бэ гэхээр зэрэг цагдаа эрүүлжүүлэх байраа эрүүл мэндийн байгууллагад шилжүүлээд эрүүл мэндийн байгууллага тэр 03-аар дуудлагаар авдаг биш өөр юмаар авч тэр газар нь эрүүлжүүлээд ингэдэг байсан бол болох байсныг буцаасан юм. 
Үүн шиг Гэр бүлийн хүчирхийллийн хууль үнэгүйдэх вий гэж айж байгаа мэдээллийг бас өгье. 
Д.Цогтбаатар: - Цагдаагаас давтан хүчирхийлэл 90 хувь гээд түрүүн яригдсан түүн дээр 40 хувиа? 1 дүгээр микрофон өгье. 
Д.Батчулуун: - Гэр бүлийн хүчирхийллийн талаар мэдээлэл солилцох журмыг батлах хууль нь Хууль зүйн яаманд байгаа. Энэ журам батлагдсан явж байгаа түүнийг бас мэдээлэл болгож хэлье. 

Сая гэр бүлийн хүчирхийлэлтэй холбоотойгоор нийтдээ сая Ж.Бямбадорж дарга хэлж байна. Баривчлах шийтгэл зөвхөн баривчлах шийтгэл оногдуулж байгаа, өөр сонголтгүй ямар нэгэн торгох өөр заалт байхгүй. Гэр бүлийн хүчирхийлэл үйлдсэн болох нь тогтоогдсон бол шүүхээс 7-30 хоногийн баривчлах ялтай байгаа. 

Энэ баривчлах ялаар өнөөдрийн байдлаар 2100 гаруй хүн улсын хэмжээнд баривчлагдсан байна. Энэ нь өнгөрсөн жилийн ийм төрлийн баривчлах шийтгэл авч байсан хүмүүсээс бол 3,7 дахин өссөн байгаа. Хуульдаа өөр сонголтгүй учраас ингэж баривчлагдаж байгаа. 

Гэхдээ эдгээр хүмүүсийн 98, 3 дахь удаагаа гаргах юм бол гэр бүлийн хүчирлэлийн гэмт хэрэг болоод явна. Энэ зөрчил гаргасан хүмүүсээс бол 90 гаруй хувь нь бол дахин зөрчил гаргаагүй гэсэн тийм тооцоо судалгаа баривчлах байранд дахиж ирээгүй гэсэн тооцоо судалгаа өгсөн байгаа. 

Ж.Бямбадорж: - Эхний юугаар далайсан гар ямар ч байсан буцдаг болсон байна лээ шүү гишүүдээ. Гэхдээ ч архгууд бол архаг байна. Ерөнхийдөө масс бол далайсан гар буцдаг болсон гэдэг мэдээллийг орон нутгаас өгч байна лээ судалгааны хувьд. 

Д.Цогтбаатар: - Ингээд асуулт хариулт дууслаа. Санал хэлэх гишүүд нэрсээ өгье. 
Д.Цогтбаатар: - Бид нар одоо ингээд дэгээрээ саналаа хураагаад бишээ юугаа саналуудаа сонсоод явъя Ж.Бямбадорж даргаа. 
Санал хэлэх гишүүд Д.Ганболд гишүүнээр, Б.Саранчимэг гишүүн орж ирэхгүй байна шүү дээ нэр чинь. Б.Саранчимэг гишүүнээр тэгвэл санал тасаллаа. М.Оюунчимэг гишүүн. 

М.Оюунчимэг: - Юуны өмнө Хүний эрхийн дэд хороо ийм чухал асуудлыг яг энэ үед хөндөж ярьж байгаад би үнэхээр талархаж байна. Улсын Их Хурлын гишүүн Д.Сарангэрэл, Ц.Гарамжав гэсэн бидний гишүүд нийлээд Аюулгүй байдал, гадаад бодлогын байнгын хороо бас Улсын Их Хурлын чуулган дээр ер нь хүчирхийлэлтэй энэ саяын яригдаад байгаа бэлгийн замын өвчин янз янзын ноцтой асуудлууд гараад байгаа энэ асуудлаар хаалттай хуралдаанд мэдээлэл сонсъё гэсэн хүсэлтийг тавьж байгаа. 

Тэгэхээр энэ асуудлыг сонсох үед та бүхэн маань бас ирээд энэ дээр нэлээн идэвхтэй оролцоорой гэж уриалмаар байна. Манай Улсын Их Хурал дахь бүх эмэгтэй гишүүд ч үүнтэй санал нэгдэж байгаа юм. 

Энд нэг зүйлийг би бас энэ Хүний эрхийн хороо болоод энд байгаа хүмүүс анхааралдаа аваасай гэж хэлмээр байна. Сүүлийн нэг кейс гарахаар л бид нар бүгдээрээ ингээд шуугилдаад л эхэлдэг. Тэр 2017 онд 3 сайдын хамтарсан тушаал байгаад байгаа. 

Хүн ноцтой байдалд ороод хүрч ирэхэд юуны өмнө 10000 төгрөг төл гэдэг юм уу хураамжаар тухайн гарсан хуулийг ингээд хязгаарлаад байгаа асуудлууд өнөөдөр энэ хүчирхийлэл бас гаарах үүнтэй холбоотой ноцтой хэргүүд гарах нэг үндэслэл болоод байгаа учраас энэ гурвалсан тушаал буюу энэ журмыг хүчингүй болгох тал дээр Хүний эрхийн хороо бидэнтэй нэгдээд ажиллахыг би энэ өнөөдрийн чуулганаас уриалмаар байна. 

Энэ бол нэг номерын чухал зүйл байгаа гэж хэлье. 

Хоёр дахь зүйл нь юу юм бэ гэхээр түрүүн ч асуудал хөндөгдөөд байна. Бид нар зүгээр ярихдаа бүгд сайн байна. Гэхдээ үйлдэл дээр асуудал нь шийдэгдэхгүй удаж байна. Монгол оронд сул хууль хэрэгждэг гэдэг хэллэг бараг тогтмол болоод байна. Тэгэхээр одоо энэ байдлыг халахын тулд хамтраад дорвитой юм хийх хэрэгтэй байна. Хуулиа чангатгах хэрэгтэй байна. 
Хамгийн гол нь бид нар халамжид гэдэг юм уу бусад юманд 400, 500 тэрбумаар нь мөнгө төсөвлөөд байгаа хэр нь хүний төлөвшил хүнээ урьдчилан сэргийлэх тэр дундаа бага насны хүүхдээ элдэв гэмтэл, хүчирхийлэлд өртөхөөс урьдчилан сэргийлэхэд хөрөнгө оруулалт огт хийгдэхгүй байгаа юм. 

Тийм учраас бид нар бас гэр бүл хүүхэд ийм тусгай газартай болохыг манай эмэгтэй гишүүд санал гаргаад ийм тусгай агентлаг хүртэл бий болсон. Өнөөдөр бид нар төсвийн тодотгол орж ирэх гэж байна. 2018 оны төсөв өнөө маргаашгүй Улсын Их Хурлаар хэлэлцэх гэж байгаа энэ үед энэ хүүхэд хамгаалалтай холбоотой төсөв энэ хүний эрхийн хамгаалсан төсөв тал дээр хаана хаанаа анхаараад үүнийг шийдэх тал дээр бол би нэлээд нухацтай хүчээ нэгтгэж ажиллахыг уриалж байна. 
Жишээлбэл одоо энэ хүүхэд хамгаалалтай холбоотой гэхээр хүүхдээ хамгаалах хариу үйлчилгээ үзүүлэх түр хамгаалах байрны төсөв гэхэд 700-аад сая төгрөг байгаа гэж надад О.Алтансүх дарга хэлсэн. Энэ төсвийг нь бид нар жишээлбэл суулгаад өгмөөр байна. 

Гэр бүлийн хүчирхийлэлтэй тэмцэх тухай хуулийн заалтыг бид яриад байдаг хэр нь энэ хууль хэрэгжих бололцоо байхгүйг Чингэлтэй, Сонгинохайрхан дүүргийн тэр хамгаалах байрнуудаар би өөрөө нүдээрээ явж үзээд үнэхээр тэнд хэрэгжих бололцоо байхгүй байна лээ. 

Зүгээр нэг хоосон өрөө ямар ч төсөв байхгүй. Тэгээд өөрсдөө халааснаасаа мөнгө гаргаад кофе авч өгдөг. Мөнгө байхгүй учраас автобусаар тэр хүнээ аваад явдаг гээд тэр нийгмийн ажилтан бас цагдаагийн ажилтан хэлээд тэгээд Хууль зүй, дотоод хэргийн яам маань журмаа ч өнөөдөр гаргаагүй байна гэж хэлж байгаа юм. 

Тэгэхээр бид нар зүгээр л нэг хууль үйлдвэрлээд байх биш харин энэ хуулийг хэрэгждэг байх энэ хуулийг хэрэгжихгүй байгаа тохиолдолд тэр албан тушаалтанд хууль хэрэгжүүлдэггүй хүмүүст нь хариуцлага шууд тооцдог байх энэ механизмыг хэрэгжүүлэхийг л би энэ өнөөдрийн энэ Хүний эрхийн тусгай хяналтын хороон дээр уриалмаар байгаа юм. 

Тийм учраас энэ асуудалд анхаарлаа хандуулахыг хүсэж байна. Тэгээд саяын хэлээд байгаа Гэр бүлийн хүчирхийлэлтэй тэмцэх тухай хуулийг үнэхээр хэрэгжүүлье гэж бодож байгаа бол бид нар хөрөнгө төсвийг нь тусгаж өгөх хэрэгтэй юм байна. 

Өнөөдөр ингээд судлаад үзэхэд халамжид гэхэд бид бараг 4 тэрбум төгрөг зарцуулаад байгаа хэр нь харин хүний төлөвшил хүнээ урьдчилсан сэргийлэх дээр төсөв мөнгө орж ирэхэд хасагдаад явдаг. Хүүхэд хамгааллын хууль батлагдах үед би 5-хан сая төгрөгийг нь үлдээх гэж зөндөө тэмцэж ямар ч байсан Ерөнхий сайдын багцад энэ мөнгийг үлдээж байсан. 

Гэхдээ энэ мөнгө юунд ч хүрэхгүй байгааг сая бид нар бас харж байна. Тийм учраас энэ Хүний эрхийн хороо маань бас үүн дээр ажиллаж байгаа хүмүүс хууль тогтоогчид маань төрийн бус байгууллагууд маань нэгдээд энэ хуулийг хэрэгждэг болгохын тулд энэ төсөв хөрөнгө оруулалт тал дээр нь л одоо анхаарах нь чухал байна гэдгийг энд би бүр зориуд хэлье гэж бодсон юм. 

Энэ чухал асуудлыг хөндөж байгаад баярлалаа. 
Д.Цогтбаатар: - М.Оюунчимэг гишүүнд баярлалаа. Ж.Батзандан гишүүний микрофоныг өгье. 
Ж.Батзандан: - Одоо хэдүүлээ жилдээ нэг удаа Хүний эрхийн Комиссыг сонсдог байдлаар олон жил явж ирлээ. Хүний эрхийн Комиссын дарга удирдлагууд маань орж ирж нэг өдөр 2, 3-хан цаг бидэнд гомдлоо хэлээд явдаг. Дараа нь Засгийн газарт тодорхой чиглэлүүдийг комиссоос өгдөг иймэрхүү байдлаар олон жил явж ирлээ. 
Мэдээж ахиц дэвшил байгаа гэдгийг үгүйсгэхгүй. Гэхдээ тодорхой санал байна. Хүний эрхийн дэд хороо, Хүний эрхийн Комисс хоёр жилдээ нэг удаа уулздаг биш сардаа нэг удаа уулзаж ажлаа ярьдаг болмоор байна. Тогтмолжуулмаар байна. 

Би одоо 5 дахь удаагаа энэ Улсын Их Хуралд 5 дахь жилдээ сууж байна. Илтгэлийг жилдээ ганцхан удаа сонссон болоод өнгөрдөг. Энэ бол бидний хариуцлагагүйтэй холбоотой. Энэ илтгэл чинь дотроо олон бүлгээс бүрдэж байгаа шүү дээ. Хүүхдийн эрхийн хэрэгжилтийн асуудлаар бид 2-3 цаг ярьдаг болмоор байна. 

Хөдөлмөрлөх эрхийн асуудлаар тусад нь ярьдаг байна. Цэргийн албан хаагчд ажилтнуудын хөдөлмөрлөх эрх дээр тусад нь яримаар байна. Энэ чинь том бүлгүүд орж ирж байгаа юм. 

Дээрээс нь энэ илтгэлтэй холбоотой хэрэгжүүлэх ажлын дэс дараалал байгаа. Засгийн газарт Улсын Их Хуралд өгсөн чиглэлүүд байгаа, зөвлөмжүүд байгаа. Үүний хэрэгжилтийн талаар тусад нь ярьдаг бас дүгнэлтээ гаргадаг болмоор байна. Ингэвэл хүний эрхийн хэрэгжилт, хүний эрхийн бодлого үр дүнд хүрнэ гэж би одоо бас олон жил ярьж байна. 

Тэгэхээр Д.Цогтбаатар даргаа та сайд болоод удахгүй гадаад харилцааны бодлого бариад явна. Хүний эрхийн Комиссын даргынхаа ажлыг нэг гишүүндээ өгөөд тэгээд энэ хүний эрхийн асуудал ноцтой болж байгаа энэ үед эрчимжүүлээд явмаар байна. 
Ер нь Ёс зүйн дэд хороо, Хүний эрхийн дэд хороо бол сөрөг хүчиндээ байдаг юм. Б.Пүрэвдорж гишүүний хэлж байгаа үнэн. Үүнийг Хүний эрхийн дэд хорооны дарга Д.Цогтбаатар анхааралдаа авч эрх баригч үүнийг анхааралдаа авч ингэж явмаар байна. 

Ер нь эрх баригч намынхан маань одоо эрүүлээр сэтгэж ажиллана гэдэгт бид итгэлтэй байна. Ингэж хэдүүлээ зоримог ажиллая. Төсөв Хүний эрхийн Комисс хүний эрхийг хамгаалах механизмд шаардлагатай төсвийг бид Улсын Их Хурал хангалттай тавьж өгөх ёстой. 

Гэр бүлийн хүчирхийллийн хууль хэрэгжихгүй байгаа. 2017 онд төсвийн тодотголд мөнгө нь тавигдаагүй байна лээ. Тэгэхээр яаж тэр хуулийг хэрэгжүүлэх гэж байгаа юм. Жендерийн эрх тэгш байдлын тухай хууль хэрэгжихгүй байгаа. Хангалттай мөнгийг нь тавьж өгөхгүй байгаа. 

Улсын Их Хурал энд хангалттай анхаарал тавьж чадахгүй байгаа учраас хүний эрхийн асуудал хүнд байдалд орж байна гэж би харж байна. Тийм учраас Хүний эрхийн дэд хороо ажлын хэсгээ байгуулаад одоо Улсын Их Хурал дээрээ ажлаа явуулъя гэж хэлмээр байна. Хийх ёстой ажлуудаа бид хийе. Үүн дээр дарга маань онцгой анхаарч өгөөч. 

Сөрөг хүчний зүгээр тодорхой шаардлагуудыг тавьж байгаа. Түүнд хүндэтгэлтэй хандаж өгөөч гэж хүсэж байна. 
Д.Цогтбаатар: - Баярлалаа. Хүний эрхийн дэд хорооны даргын асуудал бол угаасаа нэг жилээр бүгд тавигдаж байгаа учраас энэ асуудал өөрөө зүй ёсоороо сөхөгдөөд гараад явна. Яг үүнтэй холбогдуулаад асуудлаа Их Хурлын удирдлагад тавиад шийдүүлээд явъя. Би ойлголоо саналыг дэмжиж байна. 
Д.Ганболд гишүүн, Б.Саранчимэг гишүүн. 

Б.Саранчимэг: - Баярлалаа. Бид нар бол бас энэ чухал асуудлаар чухал үед энэ асуудлыг бас хэлэлцэж байна. Тэгэхээр энэ илтгэлдээ бас бүх гишүүдэд очсон байгаа. 
Энэ илтгэлтэй танилцаад уншаад үзэхэд бол маш олон сэтгэл эмзэглүүлсэн зүйлүүд байгаа. Хамгийн гол нь тэр үнэхээр хүчирхийлэлд орсон уу өнөөдөр эргээд тэр хүүхдүүд маань яг сурвалжлаг хийгээд явахад яг ямар хариулт өгсөн бэ гэдгийг энэ илтгэлээс бас уншиж танилцаж болохоор байна. 

Тэгэхээр өнөөдөр жилд гэхэд чинь 288 хүүхэд ганц охид гэлтгүй эрэгтэй, эмэгтэй насанд хүрээгүй хүүхдүүд бэлгийн хүчирхийлэлд орж байна. 288 гэсэн тоог бол 298 гэсэн тоог Хүүхэд гэр бүл, залуучуудын төвөөс энэ тоог авсан байгаа. 

Тэгэхээр энэ маань өнөөдөр бол үнэхээр сэтгэл эмзэглүүлсэн. Энэ асуудал маань буурч байна уу гэвэл үгүй байгаа. 23,6 хувиар өссөн байгаа. Тэгэхээр бид нар бол энэ тал дээр урьдчилан сэргийлэх дээрээс нь бид нар энэ хуулийн хэрэгжилт дээр анхаарал тавьж цаашдаа энэ хууль хэрэгжиж байна уу үгүй юу гэдэг дээр илүү их анхаарч ажиллах цаг нь болсон. 

Өнөөдөр Улсын Их Хурал гэдэг бол өөрөө хуулиа баталж дээрээс хуульд хяналт тавих ийм субъект байгаа. Тэгэхээр бид нар сая Нийгмийн бодлого, боловсрол, соёл, шинжлэх ухааны байнгын хороон дээр бас яригдаад Хууль зүйн байнгын хороо болоод Нийгмийн бодлого, боловсрол, соёл, шинжлэх ухааны байнгын хорооноос бүрдсэн ийм ажлын хэсгийг байгуулъя гэсэн. 

Өнөөдөр бид нар хүүхдийн хамгааллын тухай хууль, Хүүхдийн эрхийг хамгаалах тухай хууль, Гэр бүлийн хүчирхийлэлтэй тэмцэх хууль болоод бусад хуулиудын хэрэгжилт ямар байгаа дээр ажлын хэсэг гаргаад үүн дээрээсээ санал, дүгнэлтээ гаргаад явъя гэдгийг манай бүх эмэгтэй гишүүд бас дэмжээд ингээд хамтраад ажиллахаар болсон. 
Тэгэхээр өнөөдөр энэ Хүний эрхийн дэд хорооноос энэ хороонд бас ажлын хэсэгт орох хүмүүсээ оруулаад тэгээд эндээс гарсан дүгнэлтийг бас Байнгын хороон дээрээ сонсъё гэсэн ийм дүгнэлт гарсныг бас та бүхэнд хэлэхийг хүсэж байна. Энэ дээр сайхан хамтраад бас цаашдаа яаж урьдчилан сэргийлж болох вэ, яаж энэ төрийн байгууллага төрийн бус байгууллага иргэний нийгэм иргэдийнхээ хамтын хүчээр үүнээс урьдчилан сэргийлж болох вэ гэдэг дээр бид нар илүү ажиллах хэрэгтэй байна. Баярлалаа. 

Д.Цогтбаатар: - Б.Саранчимэг гишүүнд баярлалаа. Би өөрийн ганц хоёр саналыг хэлье. Тэгээд гишүүдэд нэг хүсэлт хэлмээр байна. Эрээний асуудлыг үүний дараа хэдүүлээ сонсоно. Тэгэхээр энд бол хаалттай горим руу шилжинэ. Ийм хэдэн зүйл хэлмээр байна. 
1 дүгээрт энэ Монгол Улсын өнөөдөр үйлчилж байгаа хуулийн дагуу Үндсэн хуулийн 16.3-т заасны дагуу бол хүүхэд халдашгүй эрхтэй юм. Энд сууж байгаа дарга нар Их Хурлын гишүүд халдашгүй эрхтэй биш. 1 дүгээрт энэ хүүхдүүд чинь хэнээс илүү халдашгүй эрхтэй. 

Энэ Үндсэн хуулийн заалтыг хэрэгжүүлж ажиллах ёстой. Тэр үүднээс энэ Гэр бүлийн хүчирхийллийн хууль эд нар бол бүгд гарсан байж байгаа хуулийнхаа хүрээнд хэрэгжүүлэх юм бол хангалттай бас хамгаалах механизмууд нь байна. 

Шинэ гэрээ конвенцид нэгдээд байхдаа биш одоо ядаж урдаа байгаа механизмуудаа бүрэн ашиглаад явах ёстой гэж үзэж байна. Үүний зэрэгцээ түрүүн би хэлсэн Хүний эрхийн Комисст хандаж хэлсэн цагдаагийн байгууллагатай, Шүүхийн шинжилгээний хүрээлэнтэйгээ хамтраад надад нэг юмыг оруулж ирээрэй гэсэн. 

Тэр юу вэ гэхээр 16 хүртэл насны хүүхдийн энэ шинжилгээ дээр шүүх эмнэлгийн шинжилгээ дээр үнэхээр мөнгө шаардагддаг бол эсхүл үүнийг үнэгүй болгоё эсхүл үүнийг тусгайлсан сан байгуулж өгье. Насанд хүрээгүй хүүхдүүдэд зориулсан. Үүний судалгааг хийгээд надад ойрын хугацаанд санал тавих хэрэгтэй байна. 

Түрүүн хэд хэдэн гишүүд маань бас их чухал санаануудыг хэлж байна. Өдөр болгон Ж.Бямбадорж даргатай уулзаад сууж байхад яригдаж байдаг зүйл. Төсөв нь хангалтгүй байдаг. Өдөр болгон мөнгө гуйж хүний эрхийг хамгаална гэж ойлголт байхгүй. 
Энэ чинь бол ёстой нөгөө нүглийн нүдийг гурилаар хуурна гэдэг ийм нөхцөл байдалтай яваад байгаа юм. Сургалт судалгаа юмнуудаа бол хийдгээрээ бид нар хийгээд явна. Сэтгэлээрээ мөнгөгүй байсан ч сургалт хийгээд судалгаа хийгээд бусдыг танин мэдүүлэх ажиллагааг нь урагшлаад л явж байгаа юм. 

Нөгөө талаасаа хүний эрхийн асуудал гэдэг бол ганцхан төрийн асуудал биш. Энэ бүх иргэдийн асуудал. Тийм учраас үүн дээр бас иргэд маань өөрсдөө их сэтгэл гаргаж анхааралтай хүний эрхийн зөрчил байж болзошгүй өөрөө итгэхгүй ч байж болно. Зөв байна уу буруу байна уу тийм л асуудал гарч байгаа бол үүнийг холбогдох газруудад нь мэдээлж байх үүрэгтэй. 

Угаасаа юу энэ Гэр бүлийн хүчирхийллийн хуулийн дагуу бол энэ бол бүр албан үүрэг болоод явсан байгаа. Тэгэхээр иргэд маань бас үүнийг бол анхаарч ажиллаж байх ёстой байх. 

Нэг зүйлийг бас хэлмээр байна. Энэ Шүүхийн шинжилгээний үндэсний хүрээлэнгийн үйл ажиллагаатай Хүний эрхийн дэд хорооноос ажлын хэсэг гаргаад Хүний эрхийн Комисстой хамтраад шалгана. Яагаад гэвэл энэ Шүүхийн шинжилгээний үндэсний хүрээлэнгийн хувьд нэг ийм асуудал байгаа. 

Ер нь бол аливаа шүүх дээр шийдвэр баримт дээр тулгуурлаж гардаг. Мөрдөн байцаах үйл ажиллагаа гэдэг бол баримт цуглуулах үйл ажиллагаа. Гэтэл гол баримтыг бүрдүүлдэг байгууллага бол энэ Шүүхийн шинжилгээний хүрээлэн байдаг. Энэ дээр янз бүрийн гомдол манай дэд хороон дээр ч байнга ирж байдаг. Энэ дээр гүйцэт тогтоосонгүй. Эсхүл тэр баримтыг нь өөрчиллөө дүгнэлтийг өөрчиллөө тэгэхээр Шүүхийн шинжилгээний үндэсний хүрээлэн бол яг энэ ингээд бас хүний эрхийн асуудал гарч байхад хамгийн сүүдэрт байж байдаг гэхдээ хамгийн суурь баримтыг бүрдүүлж байдаг газар. Анхаарлын гадна үлдээд байдаг. 
Харин энэ удаа яг гэрэлд ороод ирлээ. Орж ирэх ч ёстой. Тэгэхээр үүн дээр нь одоо анхаараад очиж үйл ажиллагааг нь бол шалгаж танилцана. Энэ ажлыг хэсгийг байгуулна. Ажлын хэсгийг бол Ж.Батзандан гишүүнээр удирдуулах ийм саналтай байгаа. Ингэж шийднэ. 

Миний хэлэх бол хэдэн санал энэ байна. Би зүгээр гишүүдэд хандаад үнэхээр нэг зүйлийг хэлмээр байна. Төсөв дээр та нар маань дэмжээд өгөөрэй. Их гуйлгалгүй энэ асуудал дээр бол нааштай хандаад өгөөрэй гэдэг хүсэлт тавимаар байна. 

Нэг асуудлаар санал хураамаар байна. Юу гэхээр одоо энэ Эрээн дээр байгаа асуудлаар танилцуулга М.Оюунчимэг дарга хийнэ. Тэгэхээр хаалттай горимд шилжүүлмээр байна. Хаалттай хэлэлцэх нь зүйтэй, санал хураах уу? Бүгдээрээ дэмжиж байгаа бол хаалттай горимд шилжлээ. 

Саяын санал хураалтаа хүчингүй болгоод дахиад санал хураалт явуулъя. 
Хүчингүй боллоо одоо дахиад хаалттай горимд шилжих санал хураалтаа явуулъя. 

100 хувийн саналаар дэмжигдлээ. Ингээд хаалттай горимд шилжлээ. 
Ингээд хаалттай горимоос гарлаа. Ингээд хурал нээлттэй горимд шилжиж байна. Өнөөдрийн хуралдаанаар бид нар хэлэлцэх асуудлаа хэлэлцээд гишүүд маань асуух асуултаа асууж, хариулт авч, үг хэлж дууслаа. 


Монгол Улс дахь хүний эрх, эрх чөлөөний байдлын талаархи Хүний эрхийн Үндэсний Комиссын 16 дахь илтгэл, түүнд дурдагдсан санал зөвлөмжийг дэмжиж Хууль зүйн байнгын хорооны хуралдаанаар хэлэлцүүлэх нь зүйтэй гэсэн томьёоллоор санал хураая. 


Илтгэлийн Байнгын хороонд хэлэлцүүлэх нь зүйтэй гэсэн саналаар санал хурааж дууслаа. Оролцсон гишүүд 100 хувийн саналаар дэмжлээ. Д.Сарангэрэл гишүүн баярлалаа. 


Байнгын хорооны хуралдаанд дэд хорооны санал, дүгнэлтийг би өөрөө даргын хувьд танилцуулна. Энэ дээр санал, дүгнэлт дотроо Ж.Батзандан гишүүний түрүүний ярьдаг ажлын хэсэг байгуулах тухай асуудлыг бас тусгаж өгөөд оруулах ёстой. Хууль зүйн байнгын хороон дээр энэ ажлын хэсгийнхээ төслийг бас хамт мэдүүлэх хэрэгтэй. 


Хүний эрхийн дэд хорооны энэ өдрийн хуралдаанаар хэлэлцэх асуудал дууссан тул дэд хорооны хуралдаан хаасныг мэдэгдье. Оролцсон гишүүдэд баярлалаа. 


Дууны бичлэгээс буулгасан:


ПРОТОКОЛЫН АЛБАНЫ 

